
[bookmark: _Toc488439387]1.1 ᐅᑭᐅᒃᑯᑦ ᐃᖃᓗᒐᓱᐊᕐᓂᖅ

ᐅᑭᐅᒃᑯᑦ ᐃᖃᓗᒐᓱᐊᖃᑦᑕᖅᑐᑎᑦ 2017−ᒥ ᐊᒥᓲᓂᖅᐹᓂ ᐃᖃᓗᖃᑦᑕᕐᓂᑰᕗᑦ ᐅᓪᓗᒥᒧᑦ ᑎᑭᑦᑐᒍ, ᐃᖃᓗᑦᑐᖃᖅᑐᒥᓂᐅᓪᓗᓂ 450MT (ᐱᔪᒥᓂᐅᓪᓗᑎᑦ ᐊᑐᖅᑐᑎᑦ 500MT ᐸᖕᓂᖅᑑᑉ ᑲᖏᖅᑐᐊᓗᐊᓂ ᐃᖃᓗᑦᑕᐅᔪᓐᓇᖅᑐᑦ ᓴᓂᕐᕙᖅᑕᐅᓯᒪᓂᖏᓐᓂᑦ).  ᓇᓚᐅᑦᑖᖅᑕᐅᓯᒪᕗᑦ (ᑕᑯᓂᐊᕐᓗᒍ ᑎᑎᖅᑐᖅᓯᒪᔪᑦ ᐊᓪᓕᕐᒥ) ᐅᑭᐅᒃᑯᑦ ᐃᖃᓗᒐᓱᐊᕐᓂᖅ 2018−ᖑᓕᕈᓂ ᑎᑭᑦᑎᒐᔭᕐᒪᑕ/ᐅᖓᑕᐅᔨᑎᑕᐅᒻᒪᕆᓪᓗᓂᓘᓐᓃᑦ ᐅᓪᓗᒥᐅᔪᖅ ᑰᑕᖏᑦ ᐃᖃᓗᑦᑕᐅᔪᓐᓇᖅᑐᑦ ᐃᒪᓐᓇ 500MT ᐸᖕᓂᖅᑑᑉ ᑲᖏᖅᑐᐊᓗᐊᓂ ᐃᖃᓗᑦᑕᐅᔪᓐᓇᖅᑐᓄᑦ. 


	ᐊᕐᕌᒍ
	ᐊᒥᓲᓂᖏᑦ ᐱᔭᐅᔪᑦ (MT)

	2012
	292.1

	2013
	308.9

	2014
	374.1

	2015
	295.7

	2016
	334.0

	2017
	450.3

	2018
	550.0 







ᓂᕆᐅᒋᔭᐅᕗᖅ ᐊᐅᔭᒃᑯᑦ ᐃᖃᓗᓕᕆᒋᐊᓯᓛᕐᒪᑕ 2018−ᖑᓕᖅᐸᑦ ᐊᒻᒪᓗ ᐸᖕᓂᖅᑑᑉ ᑲᖏᖅᑐᐊᓗᐊᓂ ᑰᑕᖏᑦ ᐊᒥᓱᕈᕆᐊᖅᑕᐅᔭᕆᐊᖃᕋᔭᖅᑐᑦ ᐃᑲᔪᖅᑐᖅᑕᐅᖁᓪᓗᒍ ᐃᖃᓗᓕᕆᓂᑉ ᑲᔪᓯᓂᖃᕐᓂᒃᑯᑦ ᐱᕙᓪᓕᐊᓂᖓ. 


[bookmark: _Toc488439388]1.2 ᐸᖕᓂᖅᑑᑉ ᑲᖏᖅᑐᐊᓗᐊᑕ ᑭᒡᓕᖓ

ᑭᒡᓕᖓ ᐸᖕᓂᖅᑑᑉ ᑲᖏᖅᑐᐊᓗᐊᑕ ᖃᓕᕋᓕᓐᓂᐊᕐᕕᐅᕙᑦᑐᖅ ᐊᐅᓚᑕᐅᓂᖓ ᐃᒪᖅ (ᐸᓂᖕᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓂᐊᓂᕐᒧᑦ ᐊᐅᓚᑕᐅᕝᕕᖓᑕ ᐃᒪᖓ) ᓅᑕᐅᓯᒪᓕᕐᒪᑦ (ᑕᑯᓂᐊᕐᓗᒍ ᐊᓪᓕᕐᒦᑦᑐᑦ) ᐸᖕᓂᖅᑑᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᑐᒃᓯᕋᐅᑕᐅᖅᓯᒪᓪᓗᓂ ᒪᐃ, 2013-ᖑᑎᓪᓗᒍ ᐊᒻᒪᓗ ᐊᖏᖅᑕᒥᓂᐅᓪᓗᓂ ᒥᓂᔅᑕᒧᑦ ᐃᖃᓗᓕᕆᔨᒃᑯᓐᓄᑦ 2014-ᒥ, ᐱᖃᓯᐅᔾᔨᓂᐊᕐᒪᑦ ᑕᒪᐃᓐᓂᓕᒫᑦᑎᐊᖅ ᐸᖕᓂᖅᑑᑉ ᑲᖏᖅᑐᐊᓗᐊᓂ.  ᑕᒪᓐᓇ ᓅᑕᐅᓂᖓ ᐃᖃᓗᒐᓱᑦᑎᓂᑦ ᐱᕕᖃᕈᑎᖃᕐᓂᖅᓴᐅᑎᑦᑎᒐᔭᖅᑐᖅ, ᐊᒻᒪᓗ ᐊᓯᖏᓐᓂᑦ ᐆᒪᔪᓂᑦ ᐱᓇᓱᐊᕈᓐᓇᖁᑎᖃᓕᕐᓗᑎᑦ ᐊᑐᐃᓐᓇᐅᒪᓕᕈᑎᑦ. 

ᓅᑕᐅᓂᖓ ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓂᐊᕐᕕᖓᑕ ᐊᐅᓚᑕᐅᕝᕕᖓ ᐃᒪᖅ ᐱᐅᔫᓂᕋᖅᑕᐅᕗᖅ ᐱᕙᓪᓕᐊᔪᒧᑦ ᐃᖃᓗᓕᕆᓂᕐᒧᑦ, ᐊᒻᒪᓗ, ᑕᒪᓐᓇ ᑭᒡᓕᖓᑕ ᓅᑕᐅᓂᖓ ᓇᓕᒧᓐᓂᓕᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᓇᓱᐊᒐᖓᓂᒃ, ᐱᖃᓯᐅᑎᓪᓗᒍ ᑎᑎᕋᖅᓯᒪᔪᖅ ᐱᓕᕆᐊᕆᓇᓱᐊᖅᑕᖏᑦ “ᐸᐸᑦᑎᓗᑎᑦ ᐆᒪᔪᕐᓂᑦ ᐊᑐᖅᑕᐅᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓇᕐᔨᕐᖓᑦ ᖃᐅᔨᒪᓂᖏᑦ ᐊᑐᕐᓗᒋᑦ”, ᐊᒻᒪᓗ ᓇᓕᒧᓐᓂᓖᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᑕᐅᑐᙳᐊᖅᑕᖏᑦ ᓄᓇᕗᑦ “ᓄᓇᕐᔪᐊᕐᒥ ᐱᐅᓛᖑᓗᓂ ᐊᐅᓚᓂᕆᔾᔪᑎᖏᑦ ᐱᓕᕆᖃᑎᒌᓪᓗᑎᑦ ᐊᐅᓚᑦᑎᓂᐊᕐᒪᑕ ᖃᓄᐃᙱᑦᑐᓂᑦ ᐆᒪᔪᐃᑦ ᐊᒥᓲᓂᖏᑦ ᐊᓐᓇᐃᒪᖁᓪᓗᒋᑦ”.

ᐋᖅᑭᑦᑕᐅᓚᐅᖅᓯᒪᓪᓗᑎᑦ, ᐃᖃᓗᒐᓱᐊᓲᖑᒻᒪᑕ ᐸᖕᓂᖅᑑᑉ ᑲᖏᖅᑐᐊᓗᐊᓂᑦ ᐊᑐᖅᑐᑎᑦ ‘ᓂᒃᓯᒻᒥᒃ ᐊᒻᒪᓗ ᐊᕙᓚᖓᔪᓂᓗ’ ᑭᓯᐊᓂ ᐊᒻᒪᓗ ᐊᑐᖅᑕᐅᔭᕆᐊᖃᕐᓇᑎᑦ ᓄᓗᐊᑦ.  ᐅᒥᐊᕆᔭᐅᔪᑦ ᐊᖏᓂᖓ ᑭᒡᓕᖃᕆᕗᖅ ᐃᒪᓐᓇ <85’. ᑖᒃᑯᐊ ᐊᖑᓇᓱᒋᐊᕐᓗᑎᑦ ᑭᒡᓕᖃᕈᑎᒋᔭᐅᔪᑦ ᐸᖕᓂᖅᑑᑉ ᑲᖏᖅᑐᐊᓗᐊ ᓄᓇᕐᔪᐊᕐᒥ ᐊᐅᓚᑦᑎᒍᑕᐅᓪᓗᓂ ᐆᑦᑑᑎᑦᑎᐊᕚᓘᕗᖅ ᐃᖅᑲᓇᐃᔭᖃᑎᒌᓐᓂᒃᑯᑦ ᐊᐅᓚᑦᑎᒍᑕᐅᓪᓗᓂ, ᐃᑲᔪᕐᓂᖃᖅᑐᓂᓗ ᖃᓄᐃᙱᑦᑐᓂᑦ, ᐊᑐᕋᒃᓴᐅᑦᑎᐊᖃᑦᑕᐃᓐᓇᖅᑐᓂᑦ ᐃᒪᕐᒦᙶᖓᔪᓂᑦ ᐊᑐᐃᓐᓇᖅᑕᖃᖃᑦᑕᕐᓗᓂ. 

ᐸᖕᓂᖅᑑᒥ ᐃᖃᓗᓕᕆᔨᑐᖃᒃᑯᑦ ᑎᒥᖓ

ᐸᖕᓂᖅᑑᒥ ᐃᖃᓗᓕᕆᔨᑐᖃᒃᑯᑦ ᑎᒥᖓ ᑐᒃᓯᕋᖅᑐᑦ ᖃᓕᕋᓕᓐᓂᐊᖃᑦᑕᕐᓗᑎᑦ ᖃᓕᕋᓕᓐᓂᐊᕐᕕᒃᓴᐅᔪᒥᒃ ᐊᒥᓱᕈᕆᐊᖅᑕᐅᓗᑎᑦ ᑰᑕᖏᑦ ᐃᒪᓐᓇᐅᓕᕐᓗᑎᑦ 1,000 MT, ᐅᓪᓗᒥᐅᔪᖅ ᑰᑕᒋᔭᐅᔪᓂᑦ 500MT. ᑕᒪᓐᓇ ᐊᒥᓱᕈᕆᐊᖅᑕᐅᔭᕆᐊᓕᒃ ᐃᑲᔪᖅᑐᖅᑕᐅᖁᓪᓗᒋᑦ ᐱᕈᖅᐸᓪᓕᐊᔪᑦ ᐅᑭᐅᒃᑯᑦ ᖃᓕᕋᓕᓐᓂᐊᕐᓂᖅ ᐊᒻᒪᓗᑦᑕᐅᖅ ᐊᐅᔭᒃᑯᑦ ᐃᖃᓗᒐᓱᐊᓕᑕᐃᓐᓇᖃᑦᑕᕋᓱᐊᓲᑦ, ᐱᒋᐊᓛᖅᑐᑎᑦ 2018−ᖑᓕᖅᐸᑦ. 

ᑐᓴᕆᐊᕐᕕᖃᖃᑦᑕᓚᐅᖅᑐᑦ ᐅᖄᓚᐅᑎᒃᑯᑎᒍᑦ ᐊᒻᒪᓗ ᖃᕋᓴᐅᔭᒃᑯᑦ ᑎᑎᕋᖃᑦᑕᖅᑐᑎᑦ ᐅᑯᓄᖓ: 

1. ᑭᐊᕙᓐ ᕼᐃᐊᑦᔨᔅ, ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᕕᓂᐱᒡ

2. ᓵᓚᑦ ᓵᑭ, ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᐃᖃᓗᐃᑦ

ᐸᖕᓂᖅᑑᑉ ᑲᖏᖅᑐᐊᓗᐊᑕ ᖃᓕᕋᓕᓐᓂᐊᕐᕕᐅᓲᖑᓂᖓ ᐊᐅᓚᑕᐅᔪᖅ
ᐃᖃᓗᒐᓱᐊᕐᕕᐅᖃᑦᑕᕈᒪᓂᖓᑕ ᑭᒡᓕᖓ
ᓄᓇᕗᑦ ᓄᓇᑖᕈᑕᐅᓯᒪᓂᖓ NSA)



ᐱᔾᔪᑎᖏᑦ ᐊᑐᖅᑕᐅᓚᐅᖅᑐᑦ ᑭᒡᓕᖓ ᐊᖏᓪᓕᒋᐊᖅᑕᐅᖁᔭᐅᓪᓗᓂ ᐸᖕᓂᖅᑑᑉ ᑲᖏᖅᑐᐊᓗᐊᑕ ᐃᑲᔪᖅᑐᐃᓂᖃᕐᒥᔪᑦ ᐸᓐᓂᖅᑑᑉ ᑲᖏᖅᑐᐊᓗᐊᑕ ᐃᓗᐊᓂ ᐊᒥᓲᓂᖏᑦ ᐃᖃᓗᒐᓱᐊᖅᑕᐅᔪᓐᓇᖅᑐᑦ ᐊᒥᓱᕈᕆᐊᖅᑕᐅᓂᖏᑦ ᐃᒪᓐᓇ:

1) ᐃᓄᐃᑦ ᖃᐅᔨᒪᔭᑐᖃᖏᑕ ᑐᑭᓯᒋᐊᕈᑎᖏᑦ ᐃᑲᔪᖅᑐᐃᓂᖃᖅᑐᑦ ᐸᖕᓂᖅᑑᑉ ᑲᖏᖅᑐᐊᓗᐊᑕ ᖃᓕᕋᓕᓐᓂᐊᖅᑕᐅᔪᓐᓇᖅᑐᑦ ᑰᑕᖏᓐᓂᑦ.  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᓇᓱᐊᒐᖏᑦ “ᐸᐸᑦᑎᓗᑎᑦ ᐆᒪᔪᕐᓂᑦ ᐊᑐᖅᑕᐅᓗᑎᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᖃᓪᓗᓇᕐᔨᕐᖓᑦ ᖃᐅᔨᒪᓂᖏᑦ ᐊᑐᕐᓗᒋᑦ.”  ᐊᒥᓱᕈᕆᐊᖅᑕᐅᓂᖏᑦ ᑰᑕᖏᑦ ᑕᐃᒪᓐᓇᑎᒋ ᐱᔭᐅᔪᒪᖃᑦᑕᖅᑐᑦ ᒪᓕᑦᑐᒋᑦ ᐱᐅᙱᑦᑐᒃᑯᑦ ᐊᑦᑐᐃᓂᖃᕋᔭᙱᑦᑐᑦ ᐸᐸᑦᑎᒐᓱᐊᕐᓂᕐᒥᒃ. 

2) ᐅᓪᓗᒥᐅᔪᖅ ᐃᖃᓗᓕᕆᓂᖅ ᐱᕙᓪᓕᐊᓂᖃᕐᒪᑦ ᐊᒻᒪᓗ ᐱᕈᖅᐸᓪᓕᐊᓪᓗᓂ.  ᐊᓯᖏᓐᓂᑦ ᐃᖃᓗᑦᑕᖃᕈᓐᓇᖅᑑᒐᓗᐊᖅ, ᓲᕐᓗᒃ ᐊᐅᔭᒃᑯᑦ ᖃᓕᕋᓕᓐᓂᐊᖃᑦᑕᕐᓗᓂ, ᓯᕗᓂᒃᓴᒥ ᑕᐃᒪᐃᒍᓐᓇᓛᖅᑐᑎᑦ ᐱᐅᓯᑎᑕᐅᒋᐊᕐᓗᑎᑦ ᓄᓇᓕᓐᓂ (ᐸᖕᓂᖅᑑᑉ) ᑮᓇᐅᔭᓕᐅᕋᓱᐊᕈᓐᓇᕐᓂᖏᓐᓂᑦ; ᐊᒻᒪᓗ 

3) NSA 12 ᒪᐃᔪᓪᔅ ᐅᖓᓯᓐᓂᓕᒻᒥᒃ ᑭᒡᓕᖃᖅᑎᑦᑎᔪᑦ ᓯᓚᑖᓂ ᐸᖕᓂᖅᑑᑉ ᑲᖏᖅᑐᐊᓗᐊᓂ.


ᐊᒥᓱᕈᕆᐊᖅᑕᐅᒍᑎᑦ ᖃᓕᕋᓕᓐᓂᐊᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᑰᑕᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐃᑲᔪᖅᑐᐃᓂᖃᕐᒥᔪᖅ ᑎᑭᓐᓇᓱᐊᖅᑕᖏᓐᓂᑦ ᓄᓇᕗᑦ ᓄᓇᑖᕈᑕᐅᓯᒪᓂᖓᓄᑦ ᐊᖏᕈᑎᒥ: ᑲᔪᖏᖅᓴᐃᓗᑎᑦ ᓇᒻᒥᓂᖅᓱᓂᕐᒥᒃ.  ᓄᓇᓕᓐᓂ ᐃᖃᓗᒐᓱᐊᖅᑏᑦ ᐱᕕᖃᕐᓂᖅᓴᐅᒐᔭᖅᑐᑦ ᖃᓕᕋᓕᓐᓂᐊᓂᖅᓴᐅᖃᑦᑕᕐᓗᑎᑦ, ᐊᒻᒪᓗᖃᐃ ᐊᓯᖏᓐᓂᑦ ᐃᖃᓗᓐᓂᑦ ᐃᑲᔪᕐᓂᖃᕋᔭᖅᑐᓂ ᑕᒪᓐᓇ ᐸᓐᓂᖅᑑᕐᒥᐅᑕᓂᑦ. 

ᐅᖃᐅᑕᐅᔭᕆᐊᖃᕐᒥᔪᖅ ᐸᖕᓂᖅᑑᑉ ᑲᖏᖅᑐᐊᓗᐊᑕ ᐃᖃᓗᒐᓱᐊᕈᑎᖓ ᐋᖅᑭᒃᓯᒪᓂᖓ ᐊᑐᖅᑕᐅᖃᑦᑕᓕᕐᒪᑦ ᒪᓕᑦᑕᐅᔭᕆᐊᖃᖅᑐᓂ ᓄᓗᐊᕐᓂᒃ ᐊᑐᕆᐊᖃᙱᒻᒪᑕ ᑲᖏᖅᑐᐊᓗᒻᒥ.  ᓂᒃᓯᒥᒃ ᐊᑐᓲᑦ ᐊᒻᒪᓗ ᐊᕙᓚᖓᔪᓂᑦ ᐊᑐᕐᓗᑎᑦ ᑭᓯᐊᓂ ᖃᓕᕋᓕᓐᓂᐊᕈᓐᓇᖅᑐᑦ.

ᑕᒪᓐᓇ ᑐᒃᓯᕋᕈᑕᐅᔪᖅ ᓈᒻᒪᒻᒪᑦ ᐊᒻᒪᓗ ᒪᓕᑦᑐᓂ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐱᓇᓱᐊᒐᖓᓂᒃ.  ᐊᖏᓪᓕᒋᐊᖅᑕᐅᒍᓂ ᐃᖃᓗᒐᓱᕝᕕᐅᓇᓱᐊᖅᑐᑉ ᑭᒡᓕᖓ ᑕᐃᑲᓃᒌᕐᒪᑦ NSA 12 ᒪᐃᔪᓪᔅ ᑭᒡᓕᖃᖅᑎᑕᐅᓂᕆᒌᖅᑕᖓᓂ ᓈᒻᒪᑦᑑᓪᓗᓂ ᐊᒻᒪᓗ ᑮᓇᐅᔭᓕᐅᕈᑎᒋᔭᒃᓴᐅᓂᖅᓴᐅᒐᔭᖅᑐᖅ ᐸᖕᓂᖅᑑᕐᒥᐅᑕᕐᓄᑦ.  ᖃᓕᕋᓕᓐᓂᐊᕐᓂᖅ ᐊᖏᓪᓕᒋᐊᖅᑕᐅᓯᓐᓈᕐᓗᓂ, ᐊᓯᖏᓐᓂᒃ ᐃᖃᓗᒐᓱᐊᖅᑕᐅᒍᓐᓇᕋᔭᖅᑐᓂᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᔪᕐᓇᕋᔭᙱᒻᒥᔪᖅ.

ᐊᐅᔭᒃᑯᑦ ᐃᖃᓗᒐᓱᐊᒃᑲᓐᓂᖃᑦᑕᕈᑎᓪᓗ ᐃᑲᔪᕐᓂᖃᕋᔭᕆᓪᓗᓂ ᓄᓇᓕᓐᓂ ᐃᖃᓗᓕᕆᕕᖓᓂ ᐸᖕᓂᖅᑑᕐᒥ ᐊᑯᓂᐅᓂᖅᓴᖅ ᒪᑐᐃᖃᖓᑦᑕᕋᔭᕐᒪᑦ.
ᑖᓐᓇ ᑐᒃᓯᕋᐅᑎᕗᑦ ᐃᑲᔪᖅᑐᐃᓂᖃᕐᒥᔪᖅ ᓄᓇᕗᑦ ᓄᓇᑖᕈᑕᐅᓂᖓᓄᑦ ᐊᖏᕈᑎᒧᑦ ᑎᑭᑕᐅᓇᓱᐊᕈᑎᒋᔭᖓᓄᑦ: ᑲᔪᖏᖅᓴᖅᑕᐅᓗᓂ ᓇᒻᒥᓂᖅᓱᕐᓂᖅ. 

1.3 ᐃᖃᓗᒐᓱᐊᕈᓐᓇᕐᓂᖏᑕ ᒪᑭᒪᔪᓐᓇᕐᓂᖏᑦ

ᐅᓪᓗᒥᐅᔪᖅ, 60−ᐅᒻᒪᑕ ᐃᖃᓗᒐᓱᑉᐸᑦᑐᖅ ᐅᑭᐅᒃᑯᑦ ᖃᓕᕋᓕᓐᓂᐊᖅᑐᑎᑦ ᑕᒪᐃᓐᓂ 90−ᐅᓪᓗᑎᑦ ᓚᐃᓴᓐᓰᑦ ᑐᓂᔭᐅᓯᒪᔪᑦ ᑖᒃᑯᓇᙵᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ. 30 ᐃᖅᑲᓇᐃᔭᖅᑐᑦ ᐃᖃᓗᓕᕆᕕᒻᒥ, ᐸᖕᓂᖅᑑᖅ ᐃᖃᓗᓕᕆᕕᖓᓂ. 

ᐃᑲᔪᖅᑐᖅᑕᐅᖁᓪᓗᒍ ᐊᐅᔭᒃᑯᑦ ᐃᖃᓗᓕᕆᓂᖅ, ᐸᖕᓂᖅᑑᒥ ᐃᖃᓗᓕᕆᔨᑐᖃᒃᑯᑦ ᑎᒥᖓ ᓂᐅᕕᖅᓯᒪᕗᖅ ᐅᒥᐊᕐᒥᒃ, f/v Pijiuja II (ᑕᑯᓂᐊᕐᓗᒍ ᐅᐃᒍᖓ #1)

[bookmark: _Toc488439398]1.4 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ ᐅᖃᐅᓯᖃᕐᓂᖏᑦ

ᖃᓄᖅ ᑕᐃᔭᐅᓲᖑᒻᒪᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᓕᕋᓕᓐᓂᐊᖅᑕᐅᔪᓐᓇᖅᑐᑦ ᐊᒥᓲᓂᖏᑦ?

ᐊᔾᔨᖃᙱᓚᖅ NOHA ᐊᒥᓲᓂᖏᓐᓂᑦ?


[bookmark: _Toc488439399]2. ᓱᖅᑯᐃᓇᑦᑎᐊᖅᑐᑯᓗᑎᒍᑦ ᑎᑎᕋᖅᓯᒪᓂᖏᑦ

ᐸᖕᓂᖅᑑᒥ ᐃᖃᓗᓕᕆᔨᑐᖃᒃᑯᑦ ᑎᒥᖓ ᑐᒃᓯᕋᖅᑐᑦ ᖃᓕᕋᓕᓐᓂᐊᕋᒃᓴᑦ ᑕᒪᐃᓐᓂ ᐃᖃᓗᓐᓂᐊᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐊᒥᓱᕈᕆᐊᖅᑕᐅᓗᑎᑦ ᐅᓪᓗᒥᐅᔪᖅ ᐃᒪᓐᓇᐅᑎᓪᓗᒋᑦ 500MT ᐊᒥᓱᕈᕆᐊᖅᑕᐅᓗᓂ ᐃᒪᓐᓇᐅᒍᓐᓇᖅᓯᓗᑎᑦ 1,000MT.

ᐱᔾᔪᑎᒋᓗᐊᙳᐊᖅᑕᖓ ᑕᒪᔅᓱᒪᑉ ᑐᒃᓯᕌᑦᑕ ᐃᖃᓗᒐᓱᐊᒃᑲᓐᓂᖃᑦᑕᕆᐊᖃᕐᒪᑕ ᐃᑲᔪᖅᑐᖅᑕᐅᒍᓐᓇᖁᓪᓗᒍ ᐅᑭᐅᒃᑯᑦ ᖃᓕᕋᓕᓐᓂᐊᖃᑦᑕᕐᓂᖅ ᐸᖕᓂᖅᑑᑉ ᑲᖏᖅᑐᐊᓗᐊᓂ. ᐃᒪᓐᓇᐅᒻᒪᑕ 90+ (60 ᐊᑐᖃᑦᑕᓚᐅᖅᑐᑎᑦ 2017−ᒥ) ᓚᐃᓴᓐᓯᓖᑦ ᐃᖃᓗᒐᓱᐊᓲᑦ ᐅᑭᐅᒃᑯᑦ ᖃᓕᕋᓕᓐᓂᐊᖃᑦᑕᖅᑐᑎᑦ ᐊᒻᒪᓗ ᓄᓈᖅᓯᓲᑦ ᐃᖃᓗᑦᑕᒥᓂᕐᒥᓂᒃ (ᑕᑯᓂᐊᕐᓗᒍ ᑎᑎᖅᑐᒐᐅᔭᖅᓯᒪᓂᖓ) ᐊᒥᓲᓂᖏᓐᓂᑦ ᐃᖃᓗᒍᓐᓇᖅᑕᖏᑕ ᐅᖁᒪᐃᓐᓂᖏᓐᓂᑦ ᐃᓱᓕᓕᖅᑐᑎᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᐃᖃᓗᒐᓱᐊᓲᑦ.

ᑭᖑᓪᓕᖅ ᐱᔾᔪᑎᒋᔭᕗᑦ ᑕᒪᔅᓱᒪᑉ ᑐᒃᓯᕌᑦᑕ ᐊᒥᓲᓂᖏᑦ ᐃᖃᓗᒐᓱᐊᖅᑕᐅᔪᓐᓇᖅᑐᑦ ᐊᒥᓱᕈᕆᐊᖅᑕᐅᔭᕆᐊᖃᕈᑎᖏᑦ ᐅᑯᐊ ᐱᓪᓗᒋᑦ:

1) ᐃᑲᔪᖅᑐᖅᑕᐅᒃᑲᓐᓂᖁᓪᓗᒍ ᐱᕙᓪᓕᐊᓂᖅᓴᐅᓂᐊᕐᒪᑦ ᐅᑭᐅᒃᑯᑦ ᖃᓕᕋᓕᓐᓂᐊᕐᓂᖅ: &
2) ᐃᑲᔪᖅᑐᖅᑕᐅᖁᓪᓗᒋᑦ ᐱᕙᓪᓕᐊᒍᑎᒋᔭᐅᑦᑎᐊᕋᔭᕈᑎᖓ ᐊᐅᔭᒃᑯᑦ ᐃᖃᓗᒐᓱᓐᓂᖅ. 

ᐃᖃᓗᓕᕆᕕᒃ ᐱᒋᐊᓚᐅᖅᓯᒪᔪᖅ 80’−ᖏᓐᓂ (ᓯᕗᓂᐊᒍᓪᓘᓐᓃᑦ?) ᐃᖃᓗᓕᕆᓂᕗᑦ ᐱᕙᓪᓕᐊᖏᓐᓇᐅᔭᙳᐊᖅᑐᓂ, ᐊᒻᒪᓗ ᖃᐅᔨᒪᔭᐅᑦᑎᐊᖅᑐᑕ ᓄᓇᕐᔪᐊᕐᒥ ᐱᐅᔪᓂᑦ ᐃᖃᓗᖃᖃᑦᑕᓂᑦᑎᓐᓂᑦ.  ᐱᕙᓪᓕᐊᑦᑎᐊᓂᖅᓴᕇᓐᓇᖁᓪᓗᒍ, ᐊᒥᓲᓂᖅᓴᓂᑦ ᖃᓕᕋᓕᓐᓂᐊᖃᑦᑕᕈᓐᓇᐅᑎᓂᑦ ᐱᑕᖃᕆᐊᖃᕐᒪᑦ ᐃᑲᔪᖅᑐᖅᑕᐅᖁᓪᓗᒍ ᐊᐅᔭᒃᑯᑦ ᐃᖃᓗᒐᓱᐊᖃᑦᑕᕐᓂᖅ ᐸᖕᓂᖅᑑᑉ ᑲᖏᖅᑐᐊᓗᐊᓂ. 2017−ᖑᑎᓪᓗᒍ, 450MT−ᖑᔪᑦ ᐃᖃᓗᑦᑕᐅᓚᐅᖅᑐᑦ ᐅᑭᐅᒃᑯᑦ ᖃᓕᕋᓕᓐᓂᐊᕈᑎᒋᔭᐅᓯᒪᓪᓗᑎᑦ. 

[bookmark: _Toc488439400]3. ᖃᓪᓗᓇᕐᔨᕐᖓᑦ ᖃᐅᔨᓴᐅᓯᖏᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ

ᖃᐅᔨᓴᕐᓂᖅ ᐊᒻᒪᓗ ᖃᑦᑎᕌᕐᓂᖏᓐᓂᑦ ᖃᐅᔨᓴᕐᓂᖅ ᐃᖃᓗᒐᓱᐊᕈᑎᑉ ᐅᒥᐊᖓᑕ: ᐱᔨᐅᔭ II
ᐸᖕᓂᖅᑑᖅ, ᓄᓇᕗᑦ

                                            ᐋᒡᒌᓯ 28, 2016


ᐱᒋᐊᕐᓂᖓ
ᐋᒡᒌᓯ 11, 2016−ᖑᑎᓪᓗᒍ, ᑭᒡᒐᖅᑐᐃᔨᐅᔪᖅ ᐸᖕᓂᖅᑑᒥ ᐃᖃᓗᓕᕆᔨᑐᖃᒃᑯᑦ ᑎᒥᖓᓂ ᖃᐅᔨᒃᑲᐃᔪᕗᖅ RCG ᐃᒪᕐᒥᐅᑕᓕᕆᓂᕐᒧᑦ ᐱᓕᕆᔨᒻᒪᕆᒃᑯᓐᓂᑦ ᖃᐅᔨᓴᖁᔨᓪᓗᑎᑦ ᐊᒻᒪᓗ ᖃᑦᑎᕌᕐᒪᖔᖅ ᖃᐅᔨᓴᖁᔨᓪᓗᑎᑦ ᒥᑭᔪᒥᒃ ᐃᖃᓗᒐᓱᐊᕈᑎᒥᒃ ᐅᒥᐊᕐᒥᒃ “ᐱᔨᐅᔭ II” ᓂᐅᕕᕈᒪᓪᓗᑎᑦ ᐅᒥᐊᕐᒥᒃ ᑖᔅᓱᒥᖓ ᐃᖃᓗᒐᓱᐊᕈᑎᒋᔭᐅᖃᑦᑕᕐᓂᐊᕐᒪᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ.  ᐅᒥᐊᖅ ᐅᐸᑦᑕᐅᓚᐅᖅᓯᒪᔪᖅ ᐋᒡᒌᓯ 21-23, 2016-ᖑᑎᓪᓗᒍ ᐊᒻᒪᓗ ᐃᒪᕐᒥᐅᑕᓕᕆᓂᕐᒧᑦ ᖃᐅᔨᓴᖅᑕᐅᓪᓗᓂ, ᖃᐅᔨᓴᖅᑕᐅᓪᓗᓂ ᐊᒻᒪᓗ ᕿᒥᕐᕈᔭᐅᓪᓗᓂ ᐸᖕᓂᖅᑑᖅ. ᓄᓇᕗᒻᒥ.  ᑕᐃᔅᓱᒪᓂ ᖃᐅᔨᓴᖅᑕᐅᑎᓪᓗᒍ, ᐅᒥᐊᖅ ᐃᒪᕐᒦᑦᑐᓂ ᑕᐅᑐᑦᑕᐅᓚᐅᖅᑐᖅ.  ᐱᔾᔪᑎᒋᓚᐅᖅᑕᖓ ᖃᐅᔨᓵᖏᑕ ᓇᓗᓇᐃᖅᑕᐅᖁᔭᐅᓪᓗᓂ ᖃᓄᐃᓐᓂᖓᓂᒃ ᐅᒥᐊᑉ, ᓇᓪᓕᐅᒃᑯᒫᖅᑕᐅᓂᕆᔪᓐᓇᖅᑕᖓᓂᒃ ᐅᓪᓗᒥᐅᔪᖅ ᖃᐅᔨᖁᔭᐅᓪᓗᑎᑦ, ᐊᒻᒪᓗ ᓇᓗᓇᐃᖅᓯᔪᓐᓇᕈᑎᑦ ᓇᓗᓇᐃᖅᓯᒻᒥᓗᑎᑦ ᐱᐅᙱᑦᑐᓂᑦ ᓱᕋᒃᓯᒪᔪᓂᓪᓘᓐᓃᑦ ᐋᖅᑭᓱᖅᓯᒪᓂᖓᑕ ᓱᓇᒃᑯᑖᖏᓪᓗ.
ᓯᕗᓂᐊᒍᑦ ᖃᐅᔨᓴᖅᑕᐅᓚᐅᖅᑐᑦ ᖁᓪᓗᓱᖓᓂᒃ, ᐋᖅᑭᓱᖅᓯᒪᓂᖓ, ᐊᒻᒪᓗ ᓴᓐᓂᕈᐊᖓᓂᖏᓐᓂᒃ, ᐊᒻᒪᓗ ᐊᐅᓚᐅᑎᖏᑦ ᖃᐅᔨᓴᖅᑕᐅᓚᐅᖅᑐᑦ.  ᐊᒻᒪᓗᑦᑕᐅᖅ ᑕᒪᐃᓐᓂ ᑭᓱᑯᑦᑎᑲᓐᓂᖏᑦ ᓱᓇᒃᑯᑖᑦ, ᓲᕐᓗᒃ ᐅᔭᖏᑦ, ᐅᐊᔭᓅᖓᔪᑦ ᐃᒪᕐᒥ ᐊᑐᖅᑐᑎᑦ ᓱᓇᒃᑯᑖᖏᑦ ᐊᐅᓚᐅᑎᖏᑦ ᐃᑭᑕᐅᓚᐅᖅᑐᑎᑦ ᖃᐅᔨᓴᖅᑕᐅᓪᓗᑎᓪᓗ.  ᖃᐅᔨᓴᓚᐅᖅᑎᓪᓗᒋᑦ ᓴᖅᑭᖅᑐᒥᓃᑦ ᐊᒻᒪᓗ ᐊᒻᒪᓗ ᑕᑯᔭᒥᓃᑦ ᑕᕝᕙᓃᑦᑐᑦ ᐅᓂᒃᑳᕐᒥ.  ᐊᒻᒪᓗᑦᑕᐅᖅ ᖃᐅᔨᓴᓚᐅᖅᑐᑎᑦ ᓇᓚᐅᑦᑖᓚᐅᕐᒥᔪᑦ ᖃᑦᑎᕌᕋᔭᕐᓂᖓᓂᒃ ᑕᕝᕙᓃᒃᑭᓪᓗᑎᑦ ᑐᑭᓯᒋᐊᕈᑎᖏᑦ ᐅᓂᒃᑳᕐᒥ. 
ᐅᒥᐊᑉ ᐊᑐᖅᑕᐅᖃᑦᑕᕐᓂᑯᖓ
ᐃᖃᓗᒐᓲᑎ ᐅᒥᐊᖅ ᐱᔨᐅᔭ II ᐃᒪᕐᒥ ᐊᑐᖅᑕᐅᖃᑦᑕᖅᑐᑐᖃᕐᓂᒃ ᐊᔾᔨᓕᒃ ᒥᑭᔫᓪᓗᓂ ᐃᖃᓗᒐᓱᐊᕈᑎ ᐅᒥᐊᖅ, ᓴᓇᔭᐅᓚᐅᖅᓯᒪᔪᖅ 2013-ᖑᑎᓪᓗᒍ ᓇᒻᒥᓂᖁᑎᖃᖅᑐᒧᑦ ᑦᓯᐊᑎᑳᒻᑉ ᐅᒥᐊᒃᑯᕕᒻᒧᑦ, ᒪᓕᑦᑐᒋᑦ ᒥᑭᔪᑦ ᐃᖃᓗᒐᓲᑏᑦ ᐅᒥᐊᑦ ᐊᑐᐊᒐᕋᓛᖏᑦ ᓇᓗᓇᐃᔭᖅᑕᐅᓯᒪᔪᑦ ᑲᓇᑕᒥ ᐅᓯᖃᑦᑕᓂᕐᒧᑦ ᐱᖁᔭᖓ 2001 (CSA 2001).  ᓇᒻᒥᓂᖁᑎᓕᑉ ᐊᑐᕐᓂᐊᓚᐅᖅᓯᒪᔪᖅ ᖃᐅᔨᓴᕐᓗᓂ ᖃᓕᕋᓕᓐᓂᐊᖃᑦᑕᕐᓗᓂ ᐊᔪᕐᓇᙱᑦᑎᑕᐅᓚᐅᖅᓯᒪᓪᓗᓂ ᑕᐃᒪᐃᓕᐅᕐᓗᓂ ᑲᓇᑕᒥ ᒐᕙᒪᒃᑯᓐᓄᑦ ᐸᖕᓂᖅᑑᑉ ᑲᖏᖅᑐᐊᓗᐊᓂ ᖃᐅᔨᓴᕐᓂᐊᓚᐅᖅᓯᒪᓪᓗᓂ.  ᐅᒥᐊᖅ ᐱᔭᕇᖅᑕᒥᓂᐅᕗᖅ ᐊᒻᒪᓗ ᓇᒻᒥᓂᖁᑎᓕᒻᒨᖅᑕᐅᓪᓗᓂ ᐊᐅᔭᖅ ᐃᓱᓕᑦᑎᓕᖅᑎᓪᓗᒍ 2013-ᒥ.  ᑭᓯᐊᓂᓕ, ᖃᑦᑏᓐᓇᐅᓗᐊᕐᓂᖏᓐᓄᑦ ᐃᖃᓗᐃᑦ ᐊᑭᖏᑦ ᐊᒻᒪᓗ ᓯᑯᖃᓗᐊᕐᓂᖓᓄᑦ ᑕᒪᓐᓇ ᖃᐅᔨᓴᕐᕕᒋᓂᐊᖅᑕᖓ, ᐱᔨᐅᔭ II ᐃᖃᓗᒐᓲᑕᐅᒍᓐᓇᓚᐅᙱᑦᑐᖅ ᐊᒻᒪᓗ ᒪᕐᕉᒃ ᐊᕐᕌᒎᓐᓂᒃ ᐊᑯᓂᐅᑎᒋᔪᖅ ᓄᓈᖅᑕᐅᓯᒪᓚᐅᖅᑐᖅ ᐸᖕᓂᖅᑑᖅ ᓄᓇᕗᒻᒥ.  ᐅᒥᐊᖅ ᑮᓇᐅᔭᓕᐅᕈᑎᒋᔭᐅᓇᓱᐊᕐᓂᐊᖅᑐᓂᑦ ᐊᑐᖅᑕᐅᓗᐊᕌᓗᓚᐅᙱᑦᑐᖅ ᐊᒻᒪᓗ ᓂᐅᕕᐊᒃᓴᖃᓕᖅᑐᓂ ᓇᒻᒥᓂᖁᑎᓕᒃ.  ᐅᒥᐊᖅ 39’ ᑕᑭᓂᓕᒃ ᐊᒻᒪᓗ ᑎᑎᕋᖅᑕᐅᓯᒪᓪᓗᓂ ᑐᖔᓂ 15 ᑕᓐᔅ ᐅᖁᒪᐃᓐᓂᖃᖅᑐᓂ (GRT) ᖁᓪᓗᓱᖓ ᐊᔾᔨᖃᖅᑐᓂ ᓴᓇᔭᐅᓯᒪᓲᑦ “ᑲᐃᑉ ᕿᑭᖅᑕᖓᓂᕐᒥᐅᑕᓄᑦ’ ᑲᖏᖅᑐᒥ ᐊᑐᖅᑕᐅᓲᖑᔪᑦ ᑲᓇᑕᑉ ᑲᓇᓐᓇᖓᑕ ᐃᒪᖓᓂ ᐊᔾᔨᓕᒃ.  ᐅᑭᐅᒃᑯᑦ ᑐᖅᑯᖅᑕᐅᑦᑎᐊᖃᑦᑕᕋᓗᐊᖅᑎᓪᓗᒍ ᑲᒪᒋᔭᐅᑦᑎᐊᖃᑦᑕᕋᓗᐊᖅᑎᓪᓗᒍᓗ, ᐅᒥᐊᖅ ᐅᑭᐅᖅᑕᖅᑐᑉ ᐅᑭᐅᖓᓃᓐᓂᑰᓕᕐᒪᑦ, ᑕᐃᒪᐃᒻᒪᑦ ᖃᐅᔨᓴᖅᑕᐅᑦᑎᐊᓚᐅᖅᐳᖅ, ᓲᕐᓗᒃ ᐊᐅᓚᔾᔭᑦᑕᐅᓪᓗᑎᑦ ᓱᓇᒃᑯᑖᓕᒫᖏᑦ.  ᓴᖅᑭᕐᓂᖏᑦ ᖃᐅᔨᓵᒥᓂᑉᑕᕝᕙᓂ ᐅᓂᒃᑳᕐᒥ ᑎᑎᖅᑐᖅᑕᐅᓯᒪᕗᑦ.

ᐅᒥᐊᑉ ᑭᓱᕈᓘᔭᖏᑦ

	ᖃᐅᔨᓴᖅᑐᖅ
	RCG ᐃᒪᕐᒥᐅᑕᓕᕆᔩᑦ

	ᐅᒥᐊᑉ ᐊᑎᖓ
	ᐱᔨᐅᔭ II

	ᐅᓪᓗᖅ ᖃᐅᔨᓴᖅᑕᒥᓂᐅᓂᖓ
	ᐋᒡᒌᓯ 22, 2016

	ᖁᓪᓗᓱᖓ
	ᐃᒪᕐᒥᐅᑕᑦ “ᑲᐃᑉ ᕿᑭᖅᑕᖅ”

	ᐊᑐᖅᑕᒥᓃᑦ ᓴᓇᔭᐅᓪᓗᓂ
	FRP - ᖁᐊᖅᑎᑕᒐᖅ ᐅᒥᐊᖅ,

	ᓴᓇᔪᒥᓂᖅ
	ᑦᓯᐊᑎᑳᒻᑉ ᐅᒥᐊᒃᑯᕕᒃ/ᕗᕉᓄᕐ ᒐᑕᑦ

	ᐅᒥᐊᑉ ᖃᓄᐃᑦᑑᓂᖓ
	ᒥᑭᔪᖅ ᐃᖃᓗᒐᓱᐊᕈᑎ ᐅᒥᐊᖅ

	ᐊᐅᓚᐅᑎᖏᑦ ᓴᙱᓂᖏᓪᓗ ᖃᓄᐃᑦᑑᓂᖏᑦ
	ᐅᖅᓱᐊᓗᒻᒨᖅᑐᑦ - 300hp – 2013

	ᐊᕐᕌᒍ ᓴᓇᔭᒥᓂᐅᓂᖓ
	2013

	LOA
	38’11”

	ᓴᓂᒧᑦ ᑕᑭᓛᖓ
	15’9”

	ᐃᒫᓃᓐᓂᕆᔪᓐᓇᖅᑕᖓ ᖃᓪᓗᓱᖓᑕ
	4’

	ᐊᒥᐊᖓ ᖁᓪᓗᓱᖓ
	ᑐᖑᔪᖅᑐᖅ

	ᑕᒪᐃᓐᓂ ᐋᖅᑭᓱᖅᓯᒪᓂᖓᑕ ᐊᒥᐊᖓ
	ᖃᑯᖅᑕᖅ

	DC ᓴᙱᓂᖓ
	12 ᐆᒻᒪᖅᑯᑏᑦ ᓴᙱᓂᖓ

	AC ᓴᙱᓂᖓ
	120 ᓴᙱᓂᖓ

	ᖃᑦᑕᖓ
	ᑐᕌᖓᙱᑦᑐᖅ

	ᐅᖅᓱᐊᓗᖃᐅᑎᖓ
	ᐃᒪᓐᓇᐸᓗᒃ 500 ᒑᓚᓐ

	ᐃᒥᕐᒧᑦ ᖃᑦᑕᖓ
	40 ᒑᓚᓐ

	ᐅᖁᒪᐃᓐᓂᖓ
	13.9 GRT

	ᐅᕕᕐᔭᐃᒃᑯᑎᖓ
	ᑐᕌᖓᙱᑦᑐᖅ

	ᐊᑎᓕᐅᖅᓯᒪᓂᖏᑦ
	ᐃᖃᓗᐃᑦ, ᓄᓇᕗᑦ

	ᖃᐅᔨᓴᖅᑐᑦ ᐅᑯᓄᖓ
	ᐸᖕᓂᖅᑑᒥ ᐃᖃᓗᓕᕆᔨᑐᖃᒃᑯᑦ ᑎᒥᖓ



ᖁᓗᓱᖓ ᐊᒻᒪᓗ ᓇᑎᖓ
ᓯᓚᑎᖓ ᐅᒥᐊᑉ ᓇᑎᖓᓗ ᑕᐅᑐᑦᑕᐅᓪᓗᓂ ᖃᐅᔨᓴᖅᑕᐅᓚᐅᖅᑑᒃ ᐊᒻᒪᓗ ᐱᐅᔪᒻᒪᕆᐅᓪᓗᑎᒃ, ᓲᕐᓗᒃ ᓄᑖᖑᔮᑦᑎᐊᖅᑐᑎᒃ.  ᐅᒥᐊᖅ ᐊᑐᖅᑕᐅᓗᐊᕌᓗᒃᓯᒪᙱᒻᒪᑦ ᑕᑯᔪᖃᓚᐅᙱᑦᑐᖅ ᐊᑐᖅᑕᐅᓕᓂᐅᓚᐅᙱᑦᑐᖅ ᕿᐳᖅᑳᓯᒪᔪᖃᓚᐅᙱᑐᕐᓗ ᐊᕐᕌᒍᓄᑦ ᐅᒥᐊᖅ ᐊᑐᖅᑕᐅᖃᑦᑕᕋᓗᐊᖅᑎᓪᓗᒍ.  ᖁᓗᓱᖓ ᐃᒫᓃᓲᖅ ᖃᐅᔨᓴᖅᑕᐅᓪᓗᓂᓗ ᐊᒻᒪᓗ ᓱᕋᒃᓯᒪᔪᖃᖅᑐᕐᔫᔮᓚᐅᙱᑦᑐᖅ.  ᓯᓚᑎᖓ, ᖁᓗᓱᖓ ᓇᑎᖓᓄᑦ ᐱᐅᔪᒻᒪᕆᐅᓚᐅᖅᑐᖅ ᓇᒥᑐᐃᓐᓇᖅ ᓱᕐᕋᒃᓯᒪᔫᔮᕋᑎᑦ.  ᐊᒥᐊᕆᒋᐊᙵᖅᓯᒪᔭᖓ ᐲᔭᙱᑦᑐᖅ ᐊᑐᖅᓯᒪᓗᐊᙱᑦᑐᖅ ᐊᒻᒪᓗ ᐃᒪᕐᒦᑦᑐᒥᓂᐅᓪᓗᓂ ᑭᓱᑐᐃᓐᓇᕐᓂᒃ ᐃᕈᕐᕕᐅᓯᒪᙱᑦᑐᖅ ᖁᓗᓱᖓ.  ᑕᒪᐃᓐᓂ ᓇᑎᖓᓅᖓᔪᑦ, ᓯᕗᐊ ᓴᓇᓯᒪᓂᖏᑦ, ᐊᑦᑐᓈᖃᕐᕕᖏᑦ, ᐊᔭᒻᒥᕕᖏᑦ, ᖃᓇᖃᕐᕕᖏᑦ, ᓱᓇᒃᑯᑖᖃᕐᕖᑦ ᒪᑐᓖᑦ, ᐊᒻᒪᓗ ᐊᑦᑐᓈᕐᓄᑦ ᕿᓚᕈᑕᖃᕐᕕᖏᑦ ᖃᐅᔨᓴᖅᑕᐅᓚᐅᖅᑐᑎᑦ ᐱᐅᔪᒡᒍᑕᐅᓪᓗᑎᓪᓗ.  ᓴᕕᕋᔭᖏᑦ ᐃᒪᕐᒧᑦ ᓱᕋᐃᔭᕈᓐᓇᓲᑦ ᑭᓱᑐᐃᓐᓇᐃᑦ ᐱᐅᔪᒻᒪᕆᐅᓚᐅᖅᑐᑦ.  ᑕᒪᐃᓐᓂ ᓇᑎᖏᑦ, ᐊᔭᒻᒥᕕᖏᑦ ᐊᒻᒪᓗ ᑭᓱᑐᑯᑦᑎᖏᑦ ᐱᐅᔪᒻᒪᕆᐅᓪᓗᑎᑦ ᐊᒻᒪᓗ ᐊᑐᖅᑕᐅᓯᒪᔪᕐᔫᔮᙱᑦᑐᑎᑦ.  ᑕᑯᓂᐊᕐᓗᒋᑦ ᐊᔾᔨᙳᐊᒃ (1 &2).
 

ᐊᔾᔨᙳᐊᖅ 1 & 2 (ᐅᒥᐊᑉ ᖃᓄᐃᓐᓂᖏᑦ) 

ᐊᐅᓚᐅᑎᖏᑦ

ᐅᒥᐊᖅ 300 ᓴᙱᓂᓕᓐᓂᒃ ᐊᐅᓚᐅᑎᖃᕐᒪᑦ, ᑲᒥᓐᔅ ᐅᖅᓱᐊᓗᒻᒥᒃ ᐊᑐᓲᖅ ᐊᐅᓚᐅᑎᖏᑦ ᓴᓇᕙᐅᓚᐅᖅᓯᒪᔪᑦ ᐋᖅᑭᑕᐅᓪᓗᑎᓪᓗ 2013-ᖑᑎᓪᓗᒍ ᓴᓇᔭᐅᓕᕐᒪᑦ.  ᐊᐅᓚᐅᑎᖏᑦ ᓄᑖᖑᔮᑦᑎᐊᑐᐃᓐᓇᖅᑐᑦ ᐊᒻᒪᓗ 397.5 ᐃᑲᕐᕋᓂᑦ ᐊᑐᖅᑕᐅᓯᒪᓪᓗᑎᑦ.  ᒪᓕᑦᑕᐅᔭᕆᐊᓕᖁᑎᖏᑦ ᒪᓕᑦᑐᒋᑦ ᑕᑯᒃᓴᐅᑎᑦᑎᕗᖅ ᐊᐅᓚᐅᑎᖏᑦ 250 ᐃᑲᕐᕋᑦ ᐊᑐᖅᑕᐅᓚᐅᖅᑎᓪᓗᒋᑦ ᐋᖅᑭᐅᒪᑎᑕᐅᔭᕆᐊᓖᑦ ᐱᔭᕇᖅᑕᒥᓂᐅᓪᓗᓂᓗ ᑕᒪᓐᓇ ᐊᒻᒪᓗ ᑎᑎᕋᖅᑕᒥᓂᐅᓪᓗᓂ ᐅᒥᐊᕐᒥ.  ᐊᐅᓚᐅᑎᖃᕐᕕᖓ ᓴᓗᒪᓪᓗᓂ ᐊᒻᒪᓗ ᐊᑐᕐᓂᑰᔮᙱᑦᑐᖅ, ᓯᕐᓛᓗᒃ ᒪᕐᖏᖅᓯᒪᒐᓚᑐᐃᓐᓇᖅᑐᑦ.

ᐊᐅᓚᐅᑎᖏᑦ ᐅᑭᐅᒃᑯᑦ ᑐᖅᑯᖅᑕᐅᓚᐅᖅᑐᑦ ᐊᒻᒪᓗ ᐲᖅᑕᐅᓪᓗᑎᒃ ᐊᐅᓚᔾᔭᑦᑕᐅᓂᐊᕋᒥᒃ.  ᐊᐅᓚᔾᔭᑦᑕᐅᒋᐊᖅᑐᑎᑦ, ᐱᒡᒐᓇᓚᐅᖅᑐᖅ ᐊᐅᓚᔾᔭᕆᐊᖅᑐᒍ, ᕚᑕᓖᖃᕐᕕᖓ ᐆᒻᒪᖅᑯᑎᖃᙱᓗᐊᓚᐅᕐᒪᑦ ᕚᑕᓖᖏᑦ ᓄᖑᓯᒪᑦᑎᐊᒻᒪᕆᑦᑐᑎᑦ ᐃᓚᖏᑦ.  ᕚᑕᓖᖏᑦ ᐊᓯᔾᔨᖅᑕᐅᒻᒪᑕ, ᐊᐅᓚᐅᑎᖓ ᐊᐅᓚᔾᔭᑦᑕᐅᓪᓗᓂ ᐊᒻᒪᓗ ᓯᕗᓪᓕᖅᐹᖓᓂ ᐊᐅᓚᔾᔭᒋᐊᖅᑕᐅᒃᑲᓐᓂᕋᒥ ᐊᐅᓚᔾᔭᑲᐅᑎᒋᓪᓗᑎᑦ.  ᐊᐅᓚᐅᑎᖏᑦ ᐃᖏᕐᕋᑦᑎᐊᓚᐅᖅᑐᑦ ᐊᒻᒪᓗ ᓈᒻᒪᑦᑐᒥᒃ ᐆᓇᕐᓂᖃᖅᑐᑎᑦ.  ᐊᐅᓚᐅᑎᖃᕐᕕᖓ ᓴᓗᒪᓪᓗᓂ ᐸᓂᖅᑐᓂᓗ ᐊᒻᒪᓗ ᐱᐅᔪᒻᒪᕆᐅᓪᓗᓂ.  ᐊᒻᒪᓗ, ᐊᑐᐃᓐᓇᐅᒪᒻᒥᔪᑦ ᐊᒥᓱᑦ ᕿᓗᖓᑦ ᓱᓇᒃᑯᑖᖏᓪᓗ ᐊᒻᒪᓗᑦᑕᐅᖅ ᐅᖅᓱᐊᓗᒻᒧᑦ ᐊᐅᓚᐅᑎᓄᓪᓗ ᓴᓗᒪᒍᑎᖏᑦ, ᓂᐅᕕᖅᑕᐅᓚᐅᖅᓯᒪᔪᑦ ᓄᑖᖅ ᐅᒥᐊᖅ ᓂᐅᕕᖅᑕᐅᒐᒥ, ᐱᐅᔫᓪᓗᑎᑦ. 

[image: ]
ᐊᔾᔨᙳᐊᒃ 3 & 4 (ᐊᐅᓚᐅᑎᖏᑦ)

ᐃᖏᕐᕋᓪᓗᑎᑦ ᖃᐅᔨᓴᐅᑎᖏᑦ ᑕᒻᒪᕇᒃᑯᑏᑦ ᐊᒻᒪᓗ ᐅᐊᔭᓅᖅᑐᖏᑦ
ᑕᒪᐃᓐᓂ ᐅᒥᐊᑉ ᑕᒻᒪᕇᒃᑯᑎᕈᓘᔭᖏᑦ ᓱᓇᒃᑯᑖᖏᑦ ᐃᑭᑕᐅᓚᐅᖅᑐᑦ ᖃᐅᔨᓴᖅᑕᐅᓪᓗᑎᓪᓗ.  ᐃᒪᑉ ᖃᓄᐃᓐᓂᖓᑕ ᐋᖅᑭᓱᖅᓯᒪᓂᖏᑦ ᑎᑎᖅᑐᒐᐅᔭᖅᓯᒪᔪᑦ ᐃᖏᕐᕋᓗᓂ ᐊᑐᖅᑕᐅᓲᑦ, ᑕᑯᒃᓴᐅᑎᑦᑎᒍᑎᖏᑦ, ᓈᓚᐅᑎᒃᑰᕈᑎᖏᑦ ᐊᒻᒪᓗ ᑕᒻᒪᕇᒃᑯᑎᖏᑦ ᐱᐅᔫᓪᓗᑎᑦ ᐱᔪᓐᓇᖅᑐᑦ ᐃᑭᑕᐅᒐᐃᒻᒪᑕ.  ᑕᒪᐃᓐᓂ ᐊᓯᖏᑦ ᓴᓂᒨᖓᔪᑦ ᓱᓇᒃᑯᑖᖃᕐᕕᖏᑦ ᐱᐅᔪᒻᒪᕆᐅᓚᐅᖅᑐᑦ ᐊᑐᕋᒃᓴᐅᓪᓗᑎᓪᓗ.  ᑕᑯᒃᓴᐅᑎᑦᑎᒍᑎᖏᑦ ᐊᕙᑎᒦᑦᑐᓂᑦ, ᑕᒻᒪᕇᒃᑯᑎᖏᑦ ᐊᒻᒪᓗ ᐊᕙᑎᒥ ᓯᓚᒥᓗ ᖃᓄᐃᓐᓂᖏᑦ ᑕᑯᒃᓴᐅᑎᑦᑎᒍᑏᑦ ᖃᐅᔨᓴᖅᑕᐅᓚᐅᖅᑐᑎᑦ ᐱᐅᔪᒻᒪᕆᐅᓪᓗᑎᓪᓗ ᐊᒻᒪᓗ ᐊᑐᕋᒃᓴᐅᑦᑎᐊᖅᑐᑎᑦ.

ᐊᔾᔨᙳᐊᒃ 5 & 6 (ᐅᐊᔭᓅᖅᑐᑦ ᑕᒻᒪᕇᒃᑯᑎᖏᑦ ᐊᒻᒪᓗ ᓯᓚᑎᖏᓐᓃᑦᑐᑦ ᓱᓇᒃᑯᑖᖏᑦ ᖃᐅᔨᓴᐅᑏᑦ)

ᐅᐊᔭᓅᖅᑐᖁᑎᖏᑦ ᓱᓇᒃᑯᑖᖏᓪᓗ
ᐅᒥᐊᑉ ᐅᐊᔭᖏᑦ ᐊᒻᒪᓗ ᓱᓇᒃᑯᑖᖏᑦ ᐃᑭᑕᐅᓚᐅᖅᑐᑦ ᖃᐅᔨᓴᖅᑕᐅᓪᓗᑎᓪᓗ, ᐱᖃᓯᐅᑎᓪᓗᒋᑦ ᑕᒪᐃᓐᓂ ᐃᖏᕐᕋᓗᓂ ᖃᐅᒪᖏᑦ, ᐃᒡᓘᔭᖓᑕ ᖃᐅᒪᖏᑦ, ᓯᕿᙳᔭᐅᙳᐊᖏᑦ ᐊᒻᒪᓗ ᐆᒻᒪᖅᑯᑎᓂᑦ ᐊᑐᕈᑎᖏᑦ.  ᐅᐊᔭᖃᕐᕕᖓ ᓄᑖᖑᔮᑐᐃᓐᓇᖅᑐᖅ ᓱᕋᒃᓯᒪᔪᕐᔫᔮᕋᑎᑦ, ᐊᒻᒪᓗ ᑕᒪᐃᓐᓂ ᓄᖅᑲᖅᑕᕈᑎᖏᑦ ᐅᐊᔭᓄᑦ, ᖃᒥᑦᑕᕈᑎᖏᑦ ᑲᑉᐳᔾᔨᕕᖏᓪᓗ ᖃᐅᔨᓴᖅᑕᐅᓪᓗᑎᑦ ᐊᒻᒪᓗ ᑕᑯᔭᒃᓴᐅᓂᖏᑦ ᒪᓕᑦᑐᒋᑦ ᐃᑭᒍᓐᓇᖅᑐᑎᑦ. 

ᐊᔾᔨᙳᐊᒃ 7 & 8 (ᐅᐊᔭᓅᖓᓂᖏᑦ ᐊᒻᒪᓗ ᐆᒻᒪᖅᑯᑎᓄᑦ ᐊᓯᔾᔨᖅᑕᕈᑎᖓ)

ᓴᖒᑎᖏᑦ ᐃᖏᕐᕋᓯᒋᐊᕈᑎᖏᓪᓗ ᐸᐅᑏᑦ
ᓴᖑᔾᔪᑎᖏᑦ ᐃᖏᕐᕋᓯᒋᐊᕈᑎᖏᓪᓗ ᖃᐅᔨᓴᖅᑕᐅᓚᐅᖅᑐᑦ ᐊᒻᒪᓗ ᐱᐅᔪᒻᒪᕆᐅᓪᓗᑎᑦ ᐊᒻᒪᓗ ᑕᒪᒃᑮᒃ ᐊᐅᓚᓂᖃᕈᓐᓇᑦᑎᐊᖅᑐᑎᒃ.  ᓴᖑᔾᔪᑎᖓ ᑐᑭᓕᐊᖅᑐᖅ ᓴᓗᒪᓪᓗᓂ ᑖᒃᑯᐊᓗ ᐃᖅᑯᐊᓃᑦᑐᖅ ᐸᐅᑎᖏᑕ ᓄᑖᖑᔮᖅᑐᑎᒃ.  ᓴᖒᑎᖏᑦ ᐊᒻᒪᓗ ᐋᖅᑭᓱᖅᓯᒪᓂᖏᑦ ᐱᐅᒻᒪᕆᐅᒻᒪᕆᑎᓪᓗ.  ᐸᐅᑎᖏᑦ, ᐸᐅᑎᖃᕈᑎᖏᑦ ᐴᖏᓪᓗ ᓄᑖᖑᔮᑐᐃᓐᓇᖅᑐᑎᒃ.  ᓱᕋᒃᓯᒪᔪᑕᖃᓚᐅᙱᑦᑐᑦ ᓇᒥᑐᐃᓐᓇᖅ ᑕᕝᕙᓂ, ᑕᑯᒃᓴᐅᓪᓗᑎᑦ ᐊᔾᔨᙳᐊᓂᑦ ᐊᓪᓕᕐᒥ.  ᓱᕋᑉᐸᓪᓕᐊᓯᒪᔪᖃᙱᑦᑐᖅ ᐃᒪᕐᒧᑦ ᐅᕝᕙᓘᓐᓃᑦ ᒪᕐᖏᑐᖅᓯᒪᙱᑦᑐᑦ ᑲᑎᓱᖅᓯᒪᔪᖏᓐᓂᑦ. 
[image: ] ᐊᔾᔨᙳᐊᒃ 9 & 10 ᓴᖑᔾᔪᑎᖏᑦ ᓴᖒᑎᖓ

[image: ]ᐊᔾᔨᙳᐊᒃ 11 & 12 (ᐴᖏᑦ ᐸᐅᑎᖃᕐᕕᖏᓪᓗ) 













ᓴᐅᒥᐊᓂ ᑕᓕᖅᐱᐊᓂᓗ ᐅᖅᓱᐊᓗᖃᐅᑎᒃᑯᕕᖏᒃ
ᓴᐅᒥᐊᓂ ᑕᓕᖅᐱᐊᓂᓗ ᐅᖅᓱᐊᓗᖃᐅᑎᒃᑯᕕᖏᒃ ᖃᐅᔨᓴᖅᑕᐅᓚᐅᖅᑑᒃ ᐊᒻᒪᓗ ᐱᐅᔪᒻᒪᕆᐅᓪᓗᑎᒃ.  ᖃᑦᑕᖏᒃ ᓴᓗᒪᔫᒃ, ᒪᕐᖑᖅᓯᒪᙱᑦᑐᑦ ᐊᒻᒪᓗ ᑕᒪᒃᑮᒃ ᓄᖅᑲᖅᑕᕈᑎᖏᒃ ᐊᒻᒪᓗ ᖃᑦᑕᑉ ᐅᖅᓱᐊᓗᖃᐅᑎᒃᑯᕕᑉ ᑯᕕᕕᖏᑦ ᐱᔪᓐᓇᖅᑐᑎᑦ.  ᐅᖅᓱᐊᓗᑉ ᓱᓪᓗᓕᖏᑦ ᐊᒻᒪᓗ ᓴᓗᒻᒪᖅᓴᐃᒍᑎᖏᑦ ᓴᓗᒪᓪᓗᑎᒃ ᐊᒻᒪᓗ ᓱᕋᑉᐸᓪᓕᐊᓯᒪᙱᑦᑐᑦ. 

ᐊᔾᔨᙳᐊᒃ 13 & 14 (ᓯᕗᖓ ᓯᕗᐊᓂᓄ ᐅᖅᓱᐊᓗᒃᑯᕕᑦ
ᐊᔾᔨᙳᐊᒃ 15 & 16 (ᐅᖅᓱᒨᖅᑕᕈᑎᖏᑦ ᓱᓪᓗᓕᖏᓪᓗ)










ᐃᒡᓘᔭᖓ ᐊᒻᒪᓗ ᐃᓗᐊ
ᐃᒡᓘᔭᖓ ᐃᓗᐊᓗ ᐃᒃᓯᕚᕐᕕᖏᑦ ᓴᓗᒪᓪᓗᑎᒃ ᐊᒻᒪᓗ ᐸᓂᖅᑐᑦ ᐱᐅᔪᒻᒪᕆᐅᓪᓗᑎᓪ.  ᖃᐅᓯᓕᖅᓯᒪᔪᖃᖅᑐᕐᔫᔮᙱᑦᑐᖅ ᐅᕝᕙᓘᓐᓃᑦ ᐅᖁᓯᒪᙱᑦᑐᑦ ᐊᒻᒪᓗ “ᓴᓇᔭᒥᓂᐅᑎᓪᓗᒍ” ᓱᓕ ᐊᓯᔾᔨᓚᐅᖅᓯᒪᙱᑦᑐᖅ. 

ᐊᔾᔨᙳᐊᒃ 17 &18 (ᐃᒡᓘᔭᖓ, ᐃᒡᓕᖏᑦ ᐊᒻᒪᓗ ᐅᐊᓴᕐᕕᖓ)

ᐊᑦᑕᓇᖅᑕᐃᓕᒪᒍᑏᑦ ᓱᓇᒃᑯᑖᑦ
ᐅᒥᐊᖅ ᐊᑦᑕᓇᖅᑕᐃᓕᒪᔪᖁᑎᖃᕇᔪᒻᒪᑦ ᓴᓇᔭᐅᒐᓂ ᐅᖓᑕᐅᔨᒐᔭᒻᒪᕆᑦᑐᑎᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᑦᑕᓇᖅᑕᐃᓕᒪᔾᔪᑎᖃᕆᐊᖃᕈᑎᖏᓐᓂᑦ; ᒥᑭᔪᓄᑦ ᐅᒥᐊᕐᓄᑦ ᐃᖃᓗᒐᓲᑏᑦ ᐊᑦᑕᓇᖅᑕᐃᓕᒪᓂᖏᑦ ᒪᓕᑦᑕᐅᔭᕆᐊᖃᓲᑦ, ᐱᖃᓯᐅᔾᔨᒻᒪᑕ ᐅᑯᓂᖓ: 
1. ᐊᑕᐅᓯᖅ ᐱᖓᓲᔪᖅᑐᓂᑦ ᐃᓄᓐᓂᒃ ᐃᓄᖃᕈᓐᓇᖅᑐᖅ ᐊᐃᔅᓯᐅᑎ ᐱᐅᔪᕐᔫᔮᖅᑐᓂ, ᑭᓯᐊᓂᓕ, ᐱᔨᑦᑎᕋᖅᑕᐅᓂᕆᒋᐊᓕᖓ ᔫᓂ 2014-ᒨᖓᔪᖅ, ᑕᐃᒪᐃᓐᓂᖓᓄᑦ ᐱᔨᑦᑎᖅᑕᐅᒃᑲᓐᓂᕆᐊᓕᒃ, ᐊᐅᓚᑕᐅᓚᐅᙱᑦᑎᓪᓗᒍ ᐅᒥᐊᖅ.
2. ᐱᖓᓲᔪᖅᑐᓄᑦ ᐃᓄᖕᓄᑦ ᐊᑐᖅᑕᐅᔪᓐᓇᖅᑐᑦ, ᐊᔾᔨᒌᑦᑐᒥᒃ ᐊᖏᓂᓖᑦ, ᐊᑦᑕᒃᑳᑦ ᐳᑦᑕᖅᑯᑏ ᓄᑖᖑᔪᕐᔫᔮᖅᑐᑦ; ᐊᔾᔨᓕᐅᖅᑕᐅᓯᒪᙱᑦᑐᑦ. 
3. ᖁᑦᑎᓐᓂᓕᒃ I, ᑭᕕᓕᖅᑎᓪᓗᒍ ᐅᒥᐊᖅ ᖃᐅᔨᒃᑲᐃᔾᔪᑎ EPIRB.  ᑖᓐᓇ ᓱᓂ ᐱᔪᓐᓇᖅᑐᖅ ᕚᑕᓖᖓ ᑲᒪᒋᔭᐅᔭᕆᐊᓕᒃ ᑎᓰᕝᕙ 2018−ᒥ. 
4. ᐱᖓᓲᔪᖅᑐᓄᑦ ᐃᓄᖕᓄᑦ ᐊᑐᖅᑕᐅᓲᑦ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᑦᑕᓇᖅᑕᐃᓕᒪᑎᑦᑎᒍᑎᖏᓐᓂᒃ ᒪᓕᑦᑐᑦ ᐳᑦᑕᖅᑯᑏᑦ ᐅᐊᓯᑯᐊᑦ ᐊᒻᒪᓗ ᐱᖓᓲᔪᖅᑐᓄᑦ ᐃᓄᖕᓄᑦ ᐊᑐᖅᑕᐅᔪᓐᓇᖅᑐᑦ ᐳᑦᑕᑎᑦᑎᓲᑦ ᓂᐊᖁᕐᒥᒃ ᐅᐊᓯᑯᐊᑦ ᐳᑦᑕᖅᑯᑏᑦ.  ᓄᑖᑦ). 
5. ᐊᑕᐅᓯᖅ ᐊᒻᒪᓗᑭᑖᖅ ᐳᑦᑕᖅᑯᑎ 27 ᒦᑕᓂᑦ ᐊᑦᑐᓈᓕᒃ ᒪᕐᕉᒃ ᑭᓴᐅᑎᖓ 100 ᒦᑕᓂᑦ ᑕᑭᓂᓕᒃ ᓴᕕᕋᔭᒻᒥᒃ ᐊᒻᒪᓗ ᐊᒃᑐᓈᖃᖅᑐᓂ.
6. ᒪᕐᕉᒃ 4.5 ᓖᑕ ᖃᑦᑎᕈᑏᑦ ᐊᒻᒪᓗ ᐊᑕᐅᓯᖅ ᐃᑯᐊᓚᒧᑦ ᖃᑦᑎᕆᔾᔪᑎ ᐃᒪᖃᐅᑎ ᖃᑦᑕᖅ.

7. ᒪᕐᕉᒃ ᐋᓐᓂᖅᑐᓄᑦ ᑲᒪᔾᔪᑏᑦ ᑲᑎᖅᓱᖅᓯᒪᔪᑦ ᐊᒻᒪᓗ ᖃᐅᒻᒪᖅᑕᔫᖅ.

ᑕᐃᒪᑐᐊ ᐊᑦᑕᓇᖅᑕᐃᓕᒪᓂᕐᒧᑦ ᓱᓇᒃᑯᑖᖅ ᑕᑯᔭᐅᓚᐅᙱᑦᑐᖅ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᑕᖃᕆᐊᖃᕐᓂᕋᖅᓯᒪᔭᖓ, ᖁᒻᒧᐊᑦᑕᔫᑦ ᖃᐅᔨᒃᑲᐃᔾᔪᑏᑦ ᐃᒻᒥᓂᒃ ᐃᑭᓲᑦ.  ᑖᒃᑯᐊ ᖁᒻᒧᐊᑦᑕᔫᑦ ᐊᑦᑕᓇᖅᑑᒻᒪᑕ ᐊᒻᒪᓗ ᑐᖅᑯᖅᑕᐅᓯᒪᓪᓗᑎᑦ ᓇᒻᒥᓂᖁᑎᓕᑉ ᐃᒡᓗᖁᑎᖏᓐᓂᑦ ᐊᒻᒪᓗ ᐊᑐᐃᓐᓇᐅᓚᐅᙱᑦᑐᑦ ᖃᐅᔨᓴᖅᑕᐅᓗᑎᑦ. 

ᐊᔾᔨᙳᐊᒃ 19 &20 (ᐊᐃᔅᓯᐅᑎ ᐊᒻᒪᓗ ᑭᕕᓕᖅᑎᓪᓗᒍ ᖃᐅᔨᒃᑲᐃᔾᔪᑎ EPIRB)

ᐊᔾᔨᙳᐊᒃ 21 &22 (ᐳᑦᑕᖅᑯᑏᑦ ᐊᒻᒪᓗ ᓂᐊᖁᕐᒥᒃ ᐳᑦᑕᑎᑦᑎᓲᒃ ᐳᑦᑕᖅᑯᑏᑦ ᐅᐊᓯᑯᐊᑦ)







ᑕᐅᑐᑦᑕᒥᓂᐅᔪᑦ ᐊᑐᓕᖁᔭᐅᔪᓪᓗ
1. 22−ᓂᑦ ᐊᔾᔨᓕᐅᖅᓯᒪᔪᑦ ᐃᓚᓕᐅᔾᔭᐅᓯᒪᕗᑦ ᑕᕝᕙᓂ ᐅᓂᒃᑳᕐᒥ ᐅᒥᐊᑉ ᖃᓄᐃᓐᓂᖓ ᑕᑯᒃᓴᐅᑎᑕᐅᓪᓗᓂ ᐱᐅᔫᓪᓗᓂ ᐱᐅᔪᒻᒪᕆᐊᓘᓪᓗᓂᓗ.  ᑖᓐᓇ ᐅᒥᐊᖅ ᐱᖓᓱᓂᑦ ᐅᑭᐅᖃᙱᑦᑐᖅ ᓱᓕ ᐊᒻᒪᓗ ᐊᑐᖅᑕᐅᓚᐅᖅᓯᒪᒐᓂ, ᑭᓯᐊᓂᓕ ᕿᓚᒥᑯᓗᒃ 2013-ᖑᑎᓪᓗᒍ ᐅᒥᐊᖅᑐᕐᓇᒥ, ᑐᓂᔭᐅᓚᐅᖅᑎᓪᓗᒍ.  ᑕᒪᓐᓇ ᖃᐅᔨᒃᓴᐅᕗᖅ 397.5 ᐃᑲᕐᕋᓂᑦ ᐊᑐᖅᑕᐅᓯᒪᑐᐃᓐᓇᕐᓂᖓᓂᒃ.  3 – 4 ᐱᓇᓱᐊᕈᓯᐅᒐᔭᙳᐊᖅᑐᑦ ᐃᖏᕐᕋᓯᒪᔪᒥᓂᐅᓪᓗᓂ.  ᐃᒪᕐᒧᑦ ᖃᓄᐃᒍᑕᐅᓲᓂᑦ ᐱᕈᖅᓯᒪᔪᖃᙱᒻᒥᔪᖅ ᑕᑯᔭᐅᓲᑦ ᐅᒥᐊᕐᓂᑦ ᐃᖃᓗᒐᓱᓐᓇᐅᓚᐅᖅᑎᓪᓗᒍ.  ᐊᑐᖅᑕᐅᓯᒪᓂᖓᓂᒃ, ᐅᒥᐊᖅ ᓴᓗᒻᒪᓴᖅᑕᐅᒋᐊᖃᓚᐅᙱᑦᑐᖅ. 
2. [bookmark: _GoBack]ᐊᐅᓚᐅᑎᖏᑦ ᐊᒻᒪᓗ ᓱᓇᒃᑯᑖᖏᑦ ᐱᐅᔪᒻᒪᕆᐅᕗᑦ ᐊᒻᒪᓗ ᑲᒪᒋᔭᐅᓯᒪᓪᓗᑎᑦ ᒪᓕᑦᑐᒋᑦ ᓴᓇᓯᒪᔪᑦ ᑲᒪᒋᔭᐅᑦᑎᐊᕈᑎᒋᔭᕆᐊᖃᕈᑎᖏᑦ.  ᐅᖅᓱᐊᓗᖏᑦ ᐊᒻᒪᓗ ᐅᖅᓱᐊᓗᑉ ᐱᐅᙱᓐᓂᖏᓐᓂᑦ ᓄᐊᑦᑎᕕᖏᑦ ᐊᓯᔾᔨᖅᑕᐅᖃᑦᑕᖅᓯᒪᒋᓪᓗᑎᑦ ᒪᓕᑦᑐᒋᑦ ᐊᓯᔾᔨᖅᑕᐅᖃᑦᑕᕆᐊᖃᕈᑎᖏᑦ.  ᐊᐅᓚᔾᔭᑲᐃᓐᓇᓚᐅᖅᑐᒍ, ᓄᑖᕐᓂᓗ ᕚᑕᓖᓕᖅᑐᒍ ᓇᓗᓇᐃᒃᑯᑎᒋᔭᐅᕗᖅ ᐊᐅᓚᑕᐅᖏᑦ ᓱᕋᒃᓯᒪᙱᒻᒪᑕ.  ᑐᖅᑐᐊᖓ ᓴᓇᓯᒪᔪᖅ ᓴᕕᕋᔭᒻᒥᒃ ᐊᒻᒪᓗ ᐱᐅᔪᒻᒪᕆᐅᓪᓗᓂ, ᑭᓯᐊᓂᓕ ᑖᓐᓇ ᐅᓕᑕᐅᓯᒪᔭᕆᐊᓕᒃ ᓴᐳᔾᔭᐅᖁᓪᓗᒍ ᐅᑭᐅᒃᑯᑦ ᐊᒻᒪᓗ ᕿᕐᓛᕐᓂᐊᙱᒻᒪᑕ ᐊᐅᓚᐅᑎᓄᑦ ᐊᐅᓚᐅᑎᖃᕐᕕᒧᓪᓗ.
3. ᓱᕋᒃᓯᒪᔪᕐᔫᔮᑐᐃᓐᓇᖅᑐᖅ ᐅᒥᐊᑉ ᐃᒐᓛᖏᑦ ᓯᖁᒥᓯᒪᔪᑦ ᐃᖅᑲᓇᐃᔭᕐᕕᖓᓂ ᓇᑎᖃᕐᕕᖓᓂ ᓱᕋᑦᑕᒥᐅᓪᓗᓂ ᐱᕋᔭᑦᑐᓄᑦ.  ᑕᒪᓐᓇ ᓱᕋᒃᓯᒪᓂᖓ ᐋᖅᑭᓱᖅᓯᒪᓂᖓᓃᙱᑦᑐᖅ ᐊᒻᒪᓗ ᐃᒐᓛᑦ ᐊᓯᔾᔨᖅᑕᐅᒍᑎᑦ ᐱᔪᒻᒪᕆᐅᓕᕋᔭᖅᑐᖅ.  ᐋᖅᑭᐅᒪᑎᑕᐅᓗᓂᓗ ᓴᓇᔭᐅᒋᐊᕐᓗᑎᑦ ᒥᑭᔫᑏᑦ ᐱᐅᒐᔭᕐᒥᔪᖅ.
4. ᑕᒪᐃᓐᓂ ᐊᑦᑕᓇᖅᑕᐃᓕᒪᓂᕐᒧᑦ ᓱᓇᒃᑯᑖᖏᑦ ᐱᔨᑦᑎᖅᑕᐅᔭᕆᐊᓖᑦ (ᐊᐃᔅᓯᐅᑎᖏᑦ ᖁᒻᒧᐊᑦᑕᔫᖏᓪᓗ) ᓇᓗᓇᐃᖅᑕᐅᓗᑎᑦ ᐊᐅᓪᓚᖅᑎᑕᐅᓗᑎᓪᓗ ᐃᓱᓕᒃᑯᑎᑦ ᐊᑐᕋᒃᓴᐅᓂᖏᑦ.  ᓱᓇᒃᑯᑖᖏᑦ ᑖᒃᑯᐊ ᐊᑦᑕᓇᖅᑑᒻᒪᑕ ᐊᒻᒪᓗ ᑮᓇᐅᔭᖅᑎᒍᑦ ᐊᑐᙱᓂᖅᓴᐅᒐᔭᖅᑐᑦ ᓇᓗᓇᐃᒃᑯᓯᖅᑕᐅᒍᑎᑦ ᐃᖃᓗᒐᓱᓐᓇᐅᓕᕐᒥᒍᓂ ᐅᒥᐊᕐᔪᐊᒃᑯᑦ ᑎᑭᑕᐅᓗᑎᑦ. 
5. ᐅᒥᐊᖅ ᐳᔪᖃᓚᐅᖅᑐᖅ ᑕᒪᐃᓐᓂ ᐋᖅᑭᓱᖅᓯᒪᓂᖓᓄᑦ ᐃᐱᒐᓛᕐᒥᒃ ᐊᒻᒪᓗ ᐃᒡᓘᔭᖓᓅᖅᑐᓂ ᐃᓚᖓ.  ᑖᓐᓇ ᓯᐅᕋᕋᓛᖅ ᓱᕋᐃᔪᓐᓇᕐᒪᑦ ᐊᐅᓚᐅᑎᓄᑦ ᐊᒻᒪᓗᑦᑕᐅᖅ ᐅᐊᔭᖏᑦ ᐱᐅᒍᓐᓃᕈᓐᓇᖅᑐᑎᑦ ᐊᒻᒪᓗ ᐅᐊᔭᓅᖅᑐᖏᓐᓂᑦ ᓱᕋᐃᓗᓂ.  ᐸᐅᑎᖃᕐᕕᖓ ᐊᒻᒪᓗ ᓱᓇᒃᑯᑖᖏᑦ ᐅᖅᓱᓕᖅᓯᒪᐃᓐᓇᕆᐊᓖᑦ ᐅᖅᓱᐊᓗᓕᕐᓗᒋᑦ ᐊᐅᓚᐅᑎᓖᑦ.  ᐅᓕᓯᒪᔭᕆᐊᓕᒃ ᐊᖁᖓ. 
6. ᐃᒥᕐᒧᑦ ᐊᐅᓚᐅᑏᑦ ᐅᒥᐊᕐᒦᑦᑐᑦ ᐃᖏᕐᕋᑎᑕᐅᓚᐅᕋᓗᐊᖅᑎᓪᓗᒋᑦ, ᖃᐅᔨᓴᖅᑕᐅᓪᓗᑎᓪᓗ ᐊᒻᒪᓗ ᐱᐅᔪᒻᒪᕆᐅᓂᕋᖅᑕᐅᓪᓗᑎᑦ, ᐃᖃᓗᒐᓱᐊᕈᑏᑦ ᓱᓇᒃᑯᑖᖏᑦ ᑐᖅᑯᖅᑕᐅᓯᒪᕗᑦ ᐅᓪᓗᒥᐅᔪᖅ ᓇᒻᒥᓂᖁᑎᓕᑉ ᐃᒡᓗᖁᑎᖓᓂ, ᑕᐃᒻᒪᐃᒻᒪᑦ ᐅᖃᐅᓯᒃᓴᖃᕐᕕᐅᙱᑦᑐᑦ ᖃᓄᐃᓐᓂᖏᓐᓂᑦ ᑕᒪᒃᑯᐊ ᐃᖃᓗᒐᓱᓐᓂᕐᒧᑦ ᓱᓇᒃᑯᑖᖏᑦ.
7. ᐅᒥᐊᖅ ᑐᖅᑯᖅᑕᐅᓯᒪᔪᖅ ᒥᑭᔪᒥᒃ ᐊᒻᒪᓗ ᓈᒻᒪᙱᑦᑐᒥᒃ ᐅᒥᐊᒃᑯᕕᒻᒥ ᐅᑭᐅᒃᑯᑦ ᓂᓪᓚᓱᒻᒪᕆᑦᑐᒥᓂᐅᓪᓗᓂ ᐸᖕᓂᖅᑑᕐᒥ.  ᓂᐅᕕᖅᑐᑦ ᓄᑖᕈᕆᐊᖅᑎᑦᑎᔭᕆᐊᓖᑦ ᐅᒥᐊᒃᑯᕕᖓᓂ ᐊᑯᓂᐅᔪᒧᑦ ᑐᖅᑯᖅᑕᐅᓯᒪᖃᑦᑕᕐᓂᐊᕐᒪᑦ ᖃᓄᐃᙱᓪᓗᓂ.  ᑕᐃᒪᐃᓚᐅᙱᑦᑎᓪᓗᒋᑦ, ᑐᖅᑯᖅᑎᐊᖅᓯᒪᒃᑲᓐᓂᕈᓂ ᖃᐅᔨᒪᓇᑦᑎᐊᑎᑦᑎᒍᑕᐅᒐᔭᖅᑐᑦ ᐅᒥᐊᑦ ᖃᓄᐃᓐᓂᐊᙱᓐᓇᒥ ᓄᓈᖅᓯᒪᑎᓪᓗᒍ. 

ᐅᒥᐊᑉ ᖃᑦᑏᕌᕋᔭᕐᓂᖓ
ᓄᑖᑦ ᓴᓇᔭᐅᓪᓗᓂ ᐊᑭᖏᑦ, ᒥᑭᔪᒧᑦ ᐃᖃᓗᒐᓲᑎᒧᑦ ᐅᒥᐊᖅ ᐱᔨᐅᔭ II ᐱᔭᕇᖅᑕᐅᒐᒥ ᐅᐱᕐᖔᖅ 2013-ᖑᑎᓪᓗᒍ ᓇᓗᓇᐃᖅᑕᐅᓚᐅᖅᓯᒪᕗᖅ ᑕᒪᐃᓐᓂ ᐊᑭᖃᕐᓂᕋᖅᑕᐅᓪᓗᓂ ᐃᒪᓐᓇᐸᓗᒃ $280,000.00. ᑖᓐᓇ ᐊᑭᖓ ᐱᖃᓯᐅᔾᔨᓯᒪᙱᑦᑐᖅ ᐅᒥᐊᑉ ᐊᑦᑕᓇᖅᑕᐃᓕᒪᒍᑎᖏᑕ ᓱᓇᒃᑯᑖᖏᑦ ᐅᕝᕙᓘᓐᓃᑦ ᓇᓪᓕᐅᒃᑯᒫᖏᑦ ᐊᒻᒪᓗ ᐃᖃᓗᒐᓲᖏᑦ, ᑕᒪᐃᓐᓂ ᑐᓂᔭᐅᓂᐊᖅᑐᑦ ᓂᐅᕕᖅᑕᐅᒍᑎᑦ.  ᑖᒃᑯᐊ ᓱᓇᒃᑯᑖᖏᑦ ᐊᒻᒪᓗ ᓇᓪᓕᐅᒃᑯᒫᖏᑦ ᐊᑭᖃᕐᓂᕋᖅᑕᐃᔪᑦ ᐃᒪᓐᓇᐸᓗᒃ $25,000. ᐅᒥᐊᖅ ᑕᐃᒪᐃᒻᒪᑦ ᐊᑭᖃᕋᔭᙳᐊᖅᑐᖅ ᐃᒪᓐᓇᐸᓗᒃ $300,000.00 ᐱᔭᕇᖅᑕᐅᒍᓂ ᓄᑖᖑᓗᒍ ᓴᓇᔭᐅᓯᒪᔪᖅ.  ᐊᑭᑐᓛᕆᔭᐅᔪᖅ ᐅᒥᐊᖅ, ᑭᓯᐊᓂᓕ ᐊᑭᑭᓪᓕᒋᐊᓲᖑᒻᒪᑕ ᓄᑖᑦ ᐅᒥᐊᑦ ᐃᒪᓐᓇᐸᓗᒃ 15 % ᓯᕗᓪᓕᖅᐹᖏᓐᓂᒃ 2- 3  ᐊᕐᕌᒍᑦ ᐊᓂᒍᓚᐅᖅᑎᓪᓗᒋᑦ ᐊᑐᕆᐊᓯᔭᐅᓪᓗᓂ, ᐊᒥᓱᑦ ᓱᓇᒃᑯᑖᖏᑦ ᐊᑐᕋᒃᓴᐅᓂᕋᖅᑕᐅᑎᓪᓗᒋᑦ 1,3 ᐅᕝᕙᓘᓐᓃᑦ 5 ᐊᕐᕌᒍᓄᑦ ᐊᑯᓂᐅᑎᒋᓂᕋᖅᑕᐅᓪᓗᑎᑦ.  ᑕᐃᒪᐃᒻᒪᑦ ᐊᑭᒋᔭᐅᓲᑦ ᐅᒥᐊᑦ ᑕᐃᒪᐃᑦᑐᑦ ᐃᒪᓐᓇᐸᓗᒃ $ 250,000.00. ᑖᒃᑯᐊ ᐊᑭᒋᓂᕋᖅᑕᐅᓂᖏᑦ ᑐᙵᕕᖃᖅᑐᑦ ᐅᒥᐊᑉ ᐅᓪᓗᒥᐅᔪᖅ ᖃᓄᐃᓐᓂᖏᑦ ᓴᖅᑭᖅᑎᑕᐅᓯᒪᓂᖏᑦ ᒪᓕᑦᑐᒋᑦ ᐸᖕᓂᖅᑑᕐᒥ ᐋᒡᒌᓯ 21-23, 2016−ᖑᑎᓪᓗᒍ.

RCG ᐃᒪᕐᒥᐅᑕᓕᕆᓂᕐᒧᑦ ᐱᓕᕆᔨᒻᒪᕇᑦ

ᑭᖑᓪᓕᖅᐹᕐᒥ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᖃᐅᔨᓴᕐᓂᖏᑦ ᖃᓕᕆᓕᓐᓂᒃ

ᐹᓪᖓᐃ’,
 
ᖃᐅᔨᓴᖃᑦᑕᓚᐅᖅᑕᕗᑦ ᑕᕆᐅᕐᒥ NAFO SA 0B ᐊᕐᕌᒍᑕᒫᑦ ᐊᒻᒪᓗ ᖃᑦᑎᐅᓂᖏᑦ ᖃᐅᔨᓴᖅᑕᐅᓪᓗᑎᑦ NAFO ᖃᐅᔨᓴᖅᑎᒻᒪᕇᑦ ᑲᑎᒪᔨᖏᓐᓄᑦ.

ᐸᖕᓂᖅᑑᑉ ᑲᖏᖅᑐᐊᓗᐊ ᖃᓕᕋᓕᓐᓂᐊᕐᕕᐅᕙᑦᑐᖅ ᐊᐅᒪᑕᐅᕝᕕᖓ ᖃᑦᑎᐅᓂᖏᑦ ᖃᐅᔨᓴᖅᑕᐅᓪᓚᕆᓚᐅᖅᓯᒪᙱᑦᑐᑦ.  2011-ᖑᑎᓪᓗᒍ ᐊᕐᕌᒍᑕᒫᑦ ᐊᒃᑐᓈᕐᓂᑦ ᐊᑐᖅᑐᑕ ᖃᐅᔨᓴᖅᓯᒪᓕᖅᑕᕗᑦ ᐸᖕᓂᖅᑑᑉ ᑲᖏᖅᑐᐊᓗᐊ ᐃᖃᓗᒐᓱᐊᕐᓂᕐᒧᑦ−ᐃᓛᒃᑰᖓᔪᓂᑦ ᖃᑦᑎᐅᒻᒪᖔᑕ ᖃᐅᔨᓇᓱᐊᖅᑐᑕ.  ᖃᐅᔨᓴᖅᑕᐅᓚᐅᖅᓯᒪᔪᑦ 2011-2014−ᖑᑎᓪᓗᒍ; 2015−ᖑᑎᓪᓗᒍ ᖃᐅᔨᓴᕈᓐᓇᓚᐅᖅᓯᒪᙱᑦᑐᒍᑦ ᓯᑯᖃᓗᐊᕐᓂᖓᓄᑦ ᐊᒻᒪᓗ 2016−ᖑᑎᓪᓗᒍ ᖃᐅᔨᓴᐅᑎ ᐅᒥᐊᖅ ᐊᑐᐃᓐᓇᐅᒪᓚᐅᖅᓯᒪᙱᒻᒪᑦ ᐊᒻᒪᓗ ᐊᓯᐊᓂᒃ ᓈᒻᒪᑦᑐᒥᒃ ᓇᓂᓯᔪᓐᓇᓚᐅᖅᓯᒪᓐᓇᖓ.  ᐸᕐᓇᒃᑭᕗᖓ ᐊᒃᑯᓈᑯᑖᕐᒥᒃ ᐊᑐᕐᓗᖓ ᖃᐅᔨᓴᒃᑲᓐᓂᓛᕋᒪ ᑕᒫᓂ ᐊᕐᕌᒍᒥ ᐊᕐᕌᒎᓛᖅᑐᒥᓗ, ᐊᒻᒪᓗ ᐅᑭᐊᒃᓵᖅ 2018−ᖑᓕᖅᐸᑦ ᐅᕝᕙᓘᓐᓃᑦ 2019 ᐅᑭᐅᖓᓂ ᖃᑦᑎᐅᓂᖏᓐᓂᑦ ᖃᐅᔨᓴᒃᑲᓐᓂᓛᕆᓪᓗᑕ.  ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᐃᖃᓗᓕᕆᕕᒻᒥ ᐆᑦᑐᕋᕐᓂᕐᒧᑦ ᖃᐅᔨᓴᕐᓗᑎᑦ ᐱᓕᕆᐊᖃᖅᓯᒪᔪᑦ ᓄᐊᑦᑎᓪᓗᑎᑦ ᖃᓄᐃᑦᑑᓂᖏᑕ ᑐᑭᓯᒋᐊᕈᑎᖏᓐᓂᑦ ᓂᐅᕕᐊᒃᓴᖃᖅᑐᑎᑦ ᐃᖃᓗᑦᑕᐅᖃᑦᑕᖅᑐᓂᑦ ᐃᖃᓗᓕᕆᕕᒃ ᐊᐅᓚᓂᖃᓕᖅᑎᓪᓗᒍ ᓯᕗᓪᓕᖅᐹᖓᓂ ᐊᕐᕌᒍᒥ.  ᐃᖃᓗᒐᓱᐊᖅᑏᑦ ᑎᑎᕋᕐᕕᖏᑦ ᓄᐊᑕᐅᓚᐅᖅᓯᒪᒋᕗᑦ ᑐᑭᓯᒋᐊᕈᑎᑖᕋᓱᐊᖅᑐᑕ ᐃᖃᓗᑦᑕᐅᔪᓂᑦ ᐱᓇᓱᑦᑕᐅᔪᓂᑦ ᐊᒻᒪᓗ ᐱᓇᓱᑦᑕᐅᙱᑦᑑᒐᓗᐊᕐᓂᑦ; ᑕᒪᐃᓐᓂᓕᒫᖅ ᐃᖃᓗᒐᓱᐊᖅᑏᑦ ᑎᑎᕋᕐᕕᖏᓐᓂ ᑐᓂᓯᖃᑦᑕᙱᒻᒪᑕ ᑕᐃᒪᐃᓐᓂᖏᓐᓄᑦ ᐱᔭᕇᖅᓯᒪᙱᑦᑐᓂᑦ ᐊᔾᔨᙳᐊᖃᖅᑐᒍᑦ.

ᖄᖓᒍᒃᑲᓐᓂᖅ ᐃᖃᓗᓕᕆᓂᕐᒥᒃ−ᐃᓛᒃᑰᖓᔪᒥᒃ ᖃᐅᔨᓴᖅᑕᐅᓯᒪᓂᖏᓐᓂᑦ ᐃᖅᑲᓇᐃᔭᖃᑎᖃᕐᓂᑰᒋᕗᖓ ᔅᑳᑦ ᒍᕌᓐᑦ−ᒥᒃ (ᒥᒧᐊᕆᔪᓪ ᓯᓚᑦᑐᓴᕐᕕᕐᔪᐊᖓᓂ) ᐃᖃᓗᒐᓱᐊᖅᑕᐅᕙᙱᑦᑐᑦ ᐃᖃᓗᑦᑕᐅᖃᑦᑕᕐᓂᖏᑦ ᖃᑦᑏᓐᓇᕈᕆᐊᖅᑕᐅᓂᖏᓐᓄᑦ ᖃᐅᔨᓵᕐᒥᒃ ᐃᖃᓗᔾᔪᐊᖅᑕᐅᔪᑦ ᑐᖁᓪᓗᑎᑦ ᐱᔭᐅᙱᓂᖅᓴᐅᓇᓱᐊᖃᑦᑕᖁᓪᓗᒋᑦ ᐊᒃᑐᓈᑯᑖᕐᓄᑦ ᐊᑐᓲᕐᓄᑦ, ᐊᒻᒪᓗ ᐃᐅᕋᓐ ᕕᔅᒃ ᐊᒻᒪᓗ ᓂᒍᓪ ᕼᐅᓯ (ᕕᓐᓱᕐ ᓯᓚᑦᑐᓴᕐᕕᕐᔪᐊᖓ ᐊᒻᒪᓗ ᐃᒪᕐᒥᐅᑕᐃᑦ ᖃᐅᔨᓴᖅᑕᐅᓂᖏᑦ ᐱᓕᕆᖃᑎᒌᑦᑐᑦ) ᖃᐅᔨᓴᖅᑕᐅᖁᓪᓗᒋᑦ ᓇᔪᒐᕆᔭᐅᔪᑦ ᐃᖃᓗᓐᓄᑦ, ᓅᑉᐸᓪᓕᐊᓂᕆᓲᖏᑦ, ᖃᑦᑎᐅᓂᖏᑦ ᑲᓱᖅᓯᒪᓂᖏᑦ ᐊᒻᒪᓗ ᐆᒪᔪᑦ ᐆᒪᔪᕐᓂᐊᖃᑦᑕᕐᓂᖏᑦ ᖃᓕᕋᓖᑦ, ᐃᖃᓗᔾᔪᐊᑦ ᐊᒻᒪᓗ ᒥᑏᑦ.  ᐃᖃᓗᒐᓱᐊᖅᑕᐅᖃᑦᑕᙱᑦᑐᑦ ᐱᔭᐅᔪᑦ ᖃᑦᑏᓐᓇᕈᕆᐊᖅᑎᑕᐅᓇᓱᓐᓂᖏᓐᓄᑦ ᖃᐅᔨᓵᖅ ᐱᔭᕇᖅᑕᐅᓯᒪᕗᖅ.  ᐊᕐᕌᓂ ᑭᖑᓪᓕᖅᐹᖑᓚᐅᖅᐳᖅ ᖃᐅᔨᓴᖅᑐᑎᑦ ᐃᖃᓗᓐᓂᑦ ᑕᐃᑲᓂ ᐸᖕᓂᖅᑑᑉ ᑲᖏᖅᑐᐊᓗᐊᓂ; ᐅᓪᓗᒥᐅᔪᖅ ᐃᖅᑲᓇᐃᔮᖃᖅᑐᒍᑦ ᓄᐊᑕᐅᓯᒪᔪᓂᑦ ᑐᑭᓯᒋᐊᕈᑎᓂᑦ ᐅᓂᒃᑲᐅᓯᐅᕐᓂᐊᖅᑐᒋᓪᓗ ᖃᐅᔨᒪᔭᕗᑦ ᑖᒃᑯᓄᖓ ᑐᓂᓛᕐᓗᒋᑦ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᐃᖃᓗᓕᕆᓂᕐᒧᑦ ᐊᐅᓚᑦᑎᖏᑦ ᐊᒻᒪᓗ ᐸᖕᓂᖅᑑᕐᒧᑦ 2018 ᐱᒋᐊᕈᓂ. 

ᑖᒃᑯᐊ ᓇᓗᓇᐃᔭᖅᓯᒪᕙᒃᑲ ᓇᐃᓈᖅᓯᒪᔪᒃᑯᑦ ᖃᓕᕋᓕᓐᓄᑦ ᑐᕌᖓᔪᑦ ᖃᐅᔨᓴᖅᑕᐅᓯᒪᓂᑯ ᐸᖕᓂᖅᑑᑉ ᑲᖏᖅᑐᐊᓗᐊᓂ.  ᑭᓱᓪᓚᑦᑖᕐᒥᒃ ᖃᐅᔨᓇᓱᐊᕆᕕᑦᑕᐅᖅᑳ
 
ᑭᐊᕙᓐ ᔭ. ᕼᐃᐊᔾᔨᔅ, ᓯᓚᑦᑐᓴᕐᕕᕐᔪᐊᕐᒥ ᖁᑦᑎᓂᖅᐹᖓᓂ ᐱᔭᕇᖅᓯᒪᔪᖅ

ᖃᐅᔨᓴᖅᑎᒻᒪᕆᒃ
ᐅᑭᐅᖅᑕᖅᑐᑉ ᐃᒪᖓᓂ ᖃᐅᔨᓴᖅᑏᑦ, ᕿᑎᐊᓄᑦ ᐅᑭᐅᖅᑕᖅᑐᒧᓪᓗ 
ᐃᖃᓗᓕᕆᔨᒃᑯᑦ ᑕᕆᐅᕐᒥᐅᑕᓕᕆᔨᒃᑯᑦ ᑲᓇᑕᒥ / ᑲᓇᑕᑉ ᒐᕙᒪᖓ
Kevin.Hedges@ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ-mpo.gc.ca / ᐅᖄᓚᐅᑎᖓ: 204-983-3001
 
Chercheur scientifique
Division de la recherche aquatique de l'Arctique, Région Centrale et de l’Arctique 

ᐅᕙᙵᑦ: ᑕ. ᐹᓪ ᕼᐃᔅᑳᒃ [mailto:paul@atlanticasolutions.com] 
ᐊᐅᓪᓚᖅᑎᑕᒥᓂᖅ: ᔪᓚᐃ -19-17 3:27 ᐅᓐᓄᓴᒃᑯᑦ
ᐆᒧᖓ: ᕼᐃᐊᑦᔨᔅ, ᑭᐊᕙᓐ ᔭ 
ᐊᔾᔨᖏᓐᓂᑦ ᐱᔪᑦ: ᐸᓂᑲᒃ, ᔪᐊᓇ; ᓴᑭᐊᓯᐊ ᓴᐅᓪᓗᐊᐱᒃ 
ᐱᔾᔪᑎᓕᒃ: ᐱᔾᔪᑎᖃᖅᑐᖅ: ᑭᖑᓪᓕᖅᐹᕐᒥ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᖃᐅᔨᓴᕐᓂᖏᑦ ᖃᓕᕋᓕᓐᓂᐊᓂᕐᒧᑦ
 
ᑭᐊᕙᙵᐃ:
 
ᕿᓂᖅᐳᖓ ᑐᑭᓯᒋᐊᕈᑎᓂᑦ 0B ᖃᓕᕋᓕᓐᓂᐊᕐᓂᕐᒧᑦ (ᑕᕝᕗᖓ ᐸᖕᓂᖅᑑᑉ ᑲᖏᖅᑐᐊᓗᐊᓄᑦ). ᐃᑲᔪᕈᓐᓇᖅᐲᑦ?
 
ᖁᔭᓐᓇᒦᒃ,
 
ᐹᓪ ᕼᐃᔅᑲᒃ
ᐊᑦᓛᓐᑎᑲ ᐋᖅᑮᔨᖏᑦ ᑎᒥᖓ
ᐅᕙᙵᑦ: "ᐸᓂᑉᐸᒃ, ᔪᐊᓇ " <Joanna.Panipak@ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ-mpo.gc.ca>
ᐅᓪᓗᖅ: ᐱᖓᓲᓕᖅᓲᑦ, 19 ᔪᓚᐃ 2017 19:47:20 +0000
ᐆᒧᖓ: "ᑕ. ᐸᓪ ᕼᔅᑳᒃ " <paul@atlanticasolutions.com>
ᐊᔾᔨᖏᓐᓂᒃ ᐱᔪᑦ: ᓴᑭᐊᓯ ᓴᐅᓪᓗᐊᐱᒃ <Sowdlooapik@hotmail.com>, "ᕼᐃᐊᔾᔨᔅ, ᑭᐊᕙᓐ ᔭ " <Kevin.Hedges@ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ-MPO.GC.CA>
ᐱᔾᔪᑎᓕᒃ: ᐱᔾᔪᑎᖏᑦ: ᑭᖑᓪᓕᖅᐹᕐᒥ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᖃᐅᔨᓴᕐᓂᖏᑦ ᖃᓕᕆᓕᓐᓂᒃ
 
ᐅᓐᓄᓴᒃᑯᑦ ᐹᓪ,
 
ᖃᐅᔨᒋᐊᕐᕕᒋᔪᒪᒐᔭᖅᑕᐃᑦ ᑭᐊᕙᓐ ᕼᐃᐊᔾᔨᔅ  Kevin.Hedges@ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ-MPO.GC.CA
ᐊᔾᔨᖏᓐᓂᒃ ᑖᔅᓱᒪᑉ ᑎᑎᕋᖅᑕᑦᑕ ᐱᑎᒃᑭᕙᕋ ᑭᐊᕙᓐ
 
ᔫ
ᐅᕙᙵᑦ: ᑕ. ᐸᓪ ᕼᐃᔅᑳᒃ [mailto:paul@atlanticasolutions.com] 
ᐊᐅᓪᓚᖅᑕᒥᓂᖅ: ᔪᓚᐃ-13-17 9:06 ᐅᓪᓛᒃᑯᑦ
ᐆᒧᖓ: ᐸᓂᒃᐸᒃ, ᔪᐊᓇ 
ᐊᔾᔨᖏᓐᓂᒃ ᐱᔪᖅ:  ᓴᑭᐊᓯ ᓴᐅᓪᓗᐱᒃ
ᐱᔾᔪᑎᓕᒃ:  ᑭᖑᓪᓕᖅᐹᕐᒥ ᐃᒪᕐᒥᐅᑕᓕᕆᔨᒃᑯᑦ ᐃᖃᓗᓕᕆᔨᒃᑯᓪᓗ ᖃᐅᔨᓴᕐᓂᖏᑦ ᖃᓕᕆᓕᓐᓂᒃ
 
ᔪᐊᓇᖓᐃ’:
 
ᐃᖅᑲᓇᐃᔭᕋᒪ ᐸᖕᓂᖅᑑᒥ ᐃᖃᓗᓕᕆᔨᑐᖃᒃᑯᑦ ᑎᒥᖓ/ᐸᖕᓂᖅᑑᖅ ᐃᖃᓗᓕᕆᔨᒃᑯᖏᑦ ᐱᓕᕆᖃᑎᒌᑦᑑᒃ.  ᕿᓂᖅᑐᖓ ᑭᖑᓪᓕᖅᐹᕐᒥ ᖃᐅᔨᓴᖅᑕᐅᓯᒪᓂᖏᓐᓂᑦ 0B ᖃᓕᕋᓕᕆᓂᕐᒧᑦ, ᐱᓗᐊᖅᑐᒥᒃ ᐸᖕᓂᖅᑑᑉ ᑲᖏᖅᑐᐊᓗᐊᓂ.  ᐅᖃᐅᑎᔪᓐᓇᖅᐱᙵ ᓇᑭᑦ ᑐᒃᓯᒋᐊᕈᓐᓇᕋᔭᕐᒪᖔᕐᒪ?
 
ᐸᓪ ᕼᐃᔅᑳᒃ
ᐊᑦᓛᓐᑎᑲ ᐋᖅᑮᔨᖏᑦ ᑎᒥᖓ
647-345-4104







1. ᓱᖅᑯᐃᓇᑦᑎᐊᖅᑐᑯᓗᒻᒥᒃ ᑎᑎᕋᖅᓯᒪᔪᑦ ᑭᓱᒥᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐃᓱᒪᓕᐅᖁᔭᐅᒻᒪᖔᑕ ᐱᓇᓱᐊᖅᑐᑉ ᐱᔪᒪᔭᖏᑦ ᑎᑎᕋᖅᓯᒪᓗᑎᑦ;
 
2. ᐊᑐᐃᓐᓇᐅᒪᔪᖅ ᐱᐅᓛᑦ ᐱᖓᓐᓇᒥ ᖃᐅᔨᓴᖅᑕᐅᓯᒪᔪᑦ, ᐊᑐᖅᑐᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ/ᐅᕝᕙᓘᓐᓃᑦ ᓄᓇᓕᑉ ᑐᑭᓯᒋᐊᕈᑎᖏᓐᓂᒃ ᐱᑕᖃᕐᓗᓂ ᑐᒃᓯᕋᐅᑎᒨᖓᔪᑦ, ᐱᖃᓯᐅᑎᓗᒋᑦ ᐱᔾᔪᑎᖏᑦ ᐃᑲᔪᖅᑐᐃᔾᔪᑎᓖᑦ ᑐᒃᓯᕌᕐᒥᒃ, ᐊᒻᒪᓗᑦᑕᐅᖅ ᑐᕌᖓᓂᖃᐅᑦᑎᐊᖅᑐᑦ ᓇᓗᓇᐃᕈᑎᖏᑦ − ᐊᒻᒪᓗ ᐊᐃᕙᐅᑎᒍᑎᖏᑦ, ᐱᓇᓱᐊᖅᑐᖅ ᐱᖃᓯᐅᔾᔨᔪᒪᓐᓂᕈᓂ − ᓈᒻᒪᑐᒃᑯᑦ ᐱᔾᔪᑎᖃᑦᑎᐊᕐᓂᐊᕐᒪᑦ ᐃᓱᒪᓕᐅᖁᔭᐅᔾᔪᑎᖓᓄᑦ; 
 
3. ᓇᓗᓇᐃᔭᑦᑎᐊᖅᓯᒪᔪᓂᑦ ᓇᐃᓈᖅᓯᒪᔪᖃᕐᓗᓂ ᖃᓄᖅ ᑐᓴᕆᐊᕐᕕᖃᕐᓂᕐᒪᖔᑕ ᐃᓄᓐᓂᒃ, ᐊᒻᒪᓗ ᑭᒃᑯᓐᓂᒃ ᐅᖃᖃᑎᖃᕐᓂᕐᒪᖔᑦ − ᐱᖃᓯᐅᑎᓗᒋ ᐅᓂᒃᑳᑦ ᐱᔾᔪᑏᑦ ᐅᖃᐅᓯᒥᓃᑦ, ᑕᐅᑦᑐᕆᔭᐅᔪᑦ ᐅᖃᐅᑕᒥᓃᑦ ᑐᓴᕆᐊᕐᕕᐅᔪᓄᑦ, ᐊᒻᒪᓗ ᓴᖅᑭᖅᑐᒥᓂᐅᓂᖏᑦ ᑐᓴᕆᐊᕐᕕᖃᕈᑎᒥᓂᖏᑦ; ᒐᕙᒪᒃᑯᑦ ᐱᓇᓱᐊᕈᑎᑦ, ᐅᕝᕙᓘᓐᓃᑦ ᐃᓚᒋᔭᐅᒍᑎᑦ, ᐅᖃᖅᓯᒪᔭᕆᐊᖃᕐᒥᔪᑦ, ᓈᒻᒪᒃᑯᑎᑦ, ᖃᓄᐃᓕᐅᕈᑎᖃᕐᓂᕐᒪᖔᑕ, ᑕᐃᒪᐃᑦᑐᖅᑕᖃᕈᓂ, ᑐᓴᕆᐊᕐᕕᖃᕈᑎᒋᔭᐅᓚᐅᖅᑐᑦ ᐱᓪᓗᒋᑦ; 23
 
4. ᐱᔾᔪᑕᐅᔪᖅ ᑐᐊᕕᕐᓇᕈᓂ ᐅᕝᕙᓘᓐᓃᑦ ᑭᒡᓕᖃᖅᑎᑕᐅᒍᓂ ᐅᓪᓗᖏᓐᓂᑦ ᐱᔭᕇᖅᓯᒪᔭᕆᐊᖃᕐᓂᖏᓐᓄᑦ, ᑎᑎᕋᕐᓗᒋᑦ ᐱᔾᔪᑎᖏᑦ ᐊᒻᒪᓗ ᐃᑲᔪᖅᑐᐃᔾᔪᑏᑦ ᓇᓗᓇᐃᔭᖅᓯᒪᔪᑦ ᑐᒃᓯᕋᐅᑎ ᑐᐊᕕᖁᔭᐅᓗᓂ; ᐊᒻᒪᓗ 
 
5. ᑕᒪᐃᓐᓂ ᖁᓛᓃᑦᑐᑦ ᖃᓪᓗᓈᑎᑑᓕᖅᓱᖅᑕᐅᓯᒪᓗᑎᑦ ᐃᓄᒃᑎᑐᓪᓘᓐᓃᑦ (ᐃᓄᐃᓐᓇᖅᑐᓪᓘᓐᓃᑦ), ᑐᑭᓕᐅᖅᑕᐅᔭᕆᐊᖃᕐᓂᖏᑦ ᒪᓕᓪᓗᒋᑦ − ᑭᓯᐊᓂ ᐃᑲᔪᖅᑐᐃᔾᔪᑕᐅᔪᖅ ᑎᑎᖅᑲᖅ ᐅᖓᑖᓃᒃᑯᓂ 10 ᒪᑉᐱᒐᑦ ᐊᒥᓲᓂᖏᑦ ᑐᑭᓕᐅᖅᑕᐅᔭᕆᐊᖃᙱᑦᑐᑦ ᐱᑕᖃᑦᑕᑐᐊᕈᓂ ᓈᒻᒪᑦᑐᖅ−ᓇᓗᓇᐃᔭᑦᑎᐊᖅᓯᒪᔪᖅ, ᑐᑭᓕᐅᖅᑕᐅᓯᒪᔭᕆᐊᖃᖅᑐᑎᑦ ᓇᐃᓈᖅᓯᒪᓂᖏᑦ.


ᐅᑭᐅᒃᑯᑦ ᖃᓕᕋᓕᑦᑕᐅᖃᑦᑕᖅᑐᑦ (2012-2017)
ᓇᓚᐅᑦᑖᖅᑕᐅᓯᒪᔪᑦ 2018-ᒧᑦ

Production	
2012	2013	2014	2015	2016	2017	292.10000000000002	308.89999999999998	374.1	295.7	334	450.3	2018 Projection	
2017	2018	450.3	550	Projection w/ new boat	
ᐊᕐᕌᒍ


ᖃᓂᕋᓕᑦᑕᐅᖃᑦᑕᖅᑐᑦ (MT)




ᑲᓇᑕᑉ ᑲᓇᓐᓇᖓᓂ ᐋᖅᑮᔩᑦ ᑎᒥᖓ                                                                                 ᒪᑉᐱᒐᖅ 21

image2.jpeg




image3.jpeg
Cumberland Sound Turbot Management Area

Proposed Inshore Fishing Boundary
Nunavut Settlement Area (NSA)

